
P R E D G O V O R

Dana 27.  marta 2023. godine, Komitet za međurel igi jski  i 
međukonvikcionalni di jalog (CIRICD) ‘Konferenci je međunarodnih 
organizaci ja’  Vi jeća Europe održao je svoj treći webinar pod nazivom: 
“Osnovni značaj obrazovanja za međurel igi jski  i  međukonvikcionalni 
dijalog.”  Ovaj naslov sugerira unutrašnju vezu između obrazovanja 
i  di jaloga u bi lo kojem obl iku.  Obrazovanje za mir i  građanstvo, na 
primjer ,  ne vodi nikuda bez usvajanja sposobnosti  neophodnih za 
vođenje di jaloga. Praksa di jaloga zahti jeva od onih koj i  su ukl jučeni 
u ist i ,  osnovne l judske vješt ine kao što su akt ivno slušanje,  empati ja , 
komunikaci jske vješt ine (nenasi lna komunikaci ja) i  međusobno 
poštovanje vjere,  uvjerenja i l i  pogleda na svi jet .  Di jalog napreduje 
tamo gdje postoj i  s iguran prostor ,  te je neophodan za izgradnju mira 
i  pomirenje.  Mir i  pomirenje idu ruku pod ruku. Europa 21 .  stol jeća nosi 
obi l ježja ratova i  društvenih sukoba prethodnog stol jeća. Prel iv i  ovih 
sukoba su rastući nacional izam, ksenofobi ja i  građanska polarizaci ja. 
Nekol iko regi ja izvan i  unutar Europe trenutno je zahvaćeno ratom, 
što dovodi do vel ik ih međunarodnih migraci ja.  Mnogi traže sigurnost 
i  utočište u Europi .  Istovremeno, takvi obrasci migraci ja ut iču na 
pol it ičku stabi lnost u nekol iko europskih zemalja.

U svjet lu gore navedenog, obrazovanje za di jalog u njegovim razl ičit im 
oblicima postaje neophodno za promoviranje i  očuvanje društvene 

kohezi je ,  mira i  inkluzivnosti .  L judi razl ičit ih rel igi jskih uvjerenja i 
svjetonazora čine građansko društvo. Oni su čuvari  demokrati je .  L judi 
koj i  rade direktno u svoj im zajednicama inspir isani svoj im rel igi jskim 
i  svjetonazorskim opredjel jenjem, zaista mogu zajedno doprini jet i 
prevazi laženju nasi l ja i  promoviranju pomirenja i  mira u sredinama 
koje su prožete sukobima. Prvi  korak u tom pravcu je spremnost i 
odlučnost da se ukl juči u di jalog. Di jalog je komunikaci jska (umjetnička) 
forma koja obuzdava um, srce,  intelekt i  pamćenje.  Dakle,  on se mora 
naučit i .  Stoga obrazovanje postaje neophodno za promicanje principa 
i  sposobnosti  di jaloga. Ovi pr incipi i  sposobnosti  zauzvrat su 
neophodni za jačanje mira i  mirnog zajedničkog života unutar 
kulturno raznol ik ih društava.

Ova inici jat iva pod nazivom ABC međurel igi jskog di jaloga nudi k l-
jučne koncepte i  pr imjere inici jat iva koje olakšavaju obrazovanje 
za – posebno međurel igi jski  i  međukonvikcionalni – di jalog. To čini 
na jednostavan i  skroman način.  Ova publ ikaci ja je vodič – „a must 
have!“ – za svakoga ko žel i  da usvoj i  osnove međurel igi jskog di jaloga.

Dr .  Duncan R.  Wielzen
URI Europe, predsjednik
Monster ,  Holandi ja



U V O D

ABC međurel igi jskog di jaloga neophodna je inici jat iva za današnju 
Europu i  š ire .  Kl jučni koncepti  i  pr imjeri  inici jat iva za promoviranje 
mira,  društvene kohezi je i  inkluzivnosti  koj i  su ovdje objašnjeni pomažu 
u povećanju znanja o svi jetu međurel igi jskih odnosa. Ova publ ikaci ja 
je ujedno i  uvod za one koj i  žele da steknu osnovna znanja iz ove 
oblasti .  Sastoj i  se od četir i  razl ičita di jela:  pojmovnika,  važnih 
datuma, važnih dokumenata i  događaja,  te važnih (histori jskih) l ičnosti . 
Ove histori jske l ičnosti  iz  prošlost i  su muškarci – odsustvo žena je 
nesretan propust – koj i  su na svoj način i  vr i jeme postavi i l i  osnove 
međurel igi jskog di jaloga. Publ ikaci ja svjesno podstiče čitatel je i 
čitatel j ice da dublje uđu u ž ivote ovih f igura,  da otkr i ju kako su utjelo-
vi l i  neke od kl jučnih koncepata predstavl jenih u odjel jku o pojmov-
ima. Na ist i  način čitatel j i  i  čitatel j ice se pozivaju da saznaju više o 
obil ježavanju (međunarodnih) dana i  datuma, o važnim dokumentima 
i  događajima. Čitatel je na ovom putovanju prati  opsežna 
bibl iografi ja . . .

Emina Frljak, Lejla Hasandedić-Đapo

Agnostik
Ahimsa
Aktivno slušanje
Ateist

A g n o s t i k

Agnostik je neko ko vjeruje da je postojanje Boga 
ili konačne stvarnosti nepoznato, neizvjesno ili 
nespoznatljivo. Agnosticizam se često definiše 
skepticizmom ili suspenzijom prosuđivanja 
religioznih ili metafizičkih tvrdnji, posebno 
onih koje uključuju postojanje božanstava 
ili natprirodnih bića. Agnostici obično 
odbijaju vjerovati u bogove zbog nedostatka 
empirijskih dokaza, logičkih dokaza ili uvjerljivih 
argumenata za ili protiv njihovog postojanja. 
Agnosticizam može imati nekoliko oblika, u 
rasponu od agnostičkog ateizma (nedostatak 
vjerovanja u bogove zbog nedovoljnih dokaza) 
do agnostičkog teizma (vjerovanja u bogove 
uprkos neizvjesnosti o njihovom postojanju) 
(Flew, 2024). Agnostici mogu cijeniti skepticizam, 
kritičko ispitivanje i intelektualnu poniznost kada 
analiziraju religijske i filozofske teme, priznajući 
ograničenja ljudskog znanja i složenost 
metafizičkih istraživanja (Bowker, 2000).A

A h i m s a

Princip ahimse je ukorijenjen u drevnoj 
indijskoj kulturi i navodi da je nenasilje 
temelj (Rosenberg & Chopra, 2015). U 
hinduizmu, budizmu, džainizmu i sikhizmu 
princip ahimse je važna vrlina (Skaria, 
2015). Ahimsa princip je imao značajan 
uticaj na nenasilne pokrete 20. vijeka preko, 
na primjer, Mahatme Gandija. Princip je 
bio centralni u svim aspektima Gandijevog 
života i važan u njegovoj nenasilnoj borbi za 
nezavisnost Indije. Ahimsa princip je imao 
uticaja na savremeno duhovno razmišljanje 
na Zapadu (Hallward & Norman, 2015).

A k t i v n o  s l u š a n j e

Aktivno slušanje je vještina svjesnog 
slušanja. Radi se o nastojanju da se 
razumije ono što se komunicira i riječima 
i neverbalno. Radi se o prebacivanju 

fokusa sa sebe na drugoga i ostavljanje 
po strani prosuđivanja, impulsa da date 
savjet, ispravke ili prebrze reakcije. Radi se 
o slušanju s koncentracijom, postavljanju 
otvorenih pitanja, korištenju neverbalnih 
znakova i razmišljanju o onome što se 
govori sa zanimanjem za drugoga (Cuncic, 
2024).

A t e i s t

Ateista je neko ko ne veruje u postojanje 
bogova ili božanstava. Ateizam se definira 
kao nedostatak vjerovanja u bilo koje 
božansko ili natprirodno biće, a često ga 
karakterizira skepticizam, racionalizam ili 
naturalizam prema vjerskim tvrdnjama. 
Ateisti obično odbacuju teizam i religijske 
doktrine u korist korištenja empirijskih 
dokaza, razuma i naučnih istraživanja 
za razumijevanje svijeta i odgovor na 
egzistencijalna pitanja. Ateizam može imati 

različite oblike, od potpunog odbacivanja 
bogova do nedostatka vjerovanja u njihovo 
postojanje. Neki ateisti aktivno poriču 
postojanje bogova (jaki ateizam), dok drugi 
jednostavno ne vjeruju u bogove zbog 
nedostatka dokaza ili uvjerljivih razloga za 
vjerovanje (slab ili agnostički ateizam) (Bowker, 
2000). Ateizam se razlikuje od agnosticizma, 
koji smatra da je postojanje bogova nepoznato 
ili nespoznatljivo, jer ateisti općenito vjeruju da 
je postojanje bogova nevjerovatno ili da nije 
potkrijepljeno dokazima (Nielsen, 2024).

D e n o m i n a c i j a 
( r e l i g i j s k a )

Religijske denominacije služe kao jedinstvene 
manifestacije vjere unutar šireg vjerskog 
okvira. Razlike u teološkim vjerovanjima, 
tumačenjima svetih pisama i historijskim 
događajima često dovode do nastanka 
posebnih denominacija. Ove grupe se mogu 

razlikovati po svojim načinima obožavanja, 
ritualima, administrativnim sistemima i 
doktrinarnim fokusima, što ukazuje na širok 
raspon religijskih perspektiva i uvjerenja 
koja postoje unutar date religijske tradicije. 
Unutar kršćanstva postoje glavne grane kao 
što su katolicizam, protestantizam i istočno 
pravoslavlje, svaka sa svojim jedinstvenim 
teološkim učenjima, liturgijskim praksama i 
crkvenim hijerarhijama (Barrett et al., 2001). 
Slično u islamu, postoje razlike između 
sunitskih i šiitskih ogranaka u smislu 
njihovog tumačenja islamskog zakona, 
rukovodećih struktura i vjerskih praksi 
(Clarke et al., 2015). Budizam je također 
podijeljen na denominacije, uključujući 
Theravadu, Mahayanu i Vajrayanu, od 
kojih svaka ima svoj skup učenja, prakse 
meditacije i monaške tradicije. Štaviše, 
vjerske denominacije služe kao sredstva 
za ostvarenje religijskog identiteta, 
formiranje zajednice i duhovnu praksu, 

omogućavajući pojedincima da pronađu 
smisao, pripadnost i vođstvo unutar 
određene religijske tradicije.

D i j a l o g

„Dijalog je fokusiran razgovor, koji se 
namjerno uključuje s ciljem povećanja 
razumijevanja, rješavanja problema i 
preispitivanja misli i postupaka. Angažuje 
srce kao i um. Različit je od običnog, 
svakodnevnog razgovora u tome što 
dijalog ima fokus i svrhu. Dijalog je, za 
razliku od debate ili čak diskusije, jednako 
zainteresiran za odnos(e) između sudionika 
koliko i za samu temu o kojoj se razgovara. 
U konačnici, pravi dijalog pretpostavlja 
otvorenost za modificiranje duboko 
ukorijenjenih uvjerenja“ (Romney, 2005:2). 
Korijeni riječi dijalog potiču od grčkih riječi 
“dia” i “logos”. “Dia” znači kroz; “logos” se 
prevodi kao riječ ili značenje. U suštini, D

Denominacija
Dijalog

dijalog znači tok značenja. Ali i to je više od 
ovoga. U najstarijem značenju riječ ”logos” 
je značila sakupiti se i sugerirala je intimnu 
svijest o odnosima između stvari u prirodnom 
svijetu. U tom smislu, “logos” bi se moglo 
najbolje prevesti  kao “veza” ili “uvezivanje”. 
Evanđelje po Ivanu u Novom zavjetu počinje: 
„U početku biješe Riječ (logos)“. Sada bismo 
mogli prevesti ovo kao: “U početku je bila veza” 
(Isaacs, 1999). 

D i j a l o g  ž i v o t a

Koncept “dijaloga života” uključuje pojedince 
iz različitih vjerskih sredina koji se međusobno 
prirodno susreću u svojim svakodnevnim 
iskustvima. Za razliku od formalnih 
međureligijskih diskusija koje se bave složenim 
teološkim pitanjima, ovaj oblik dijaloga se 
javlja spontano dok ljudi komuniciraju u svojim 
svakodnevnim rutinama. Ovakav dijalog bi se 
mogao manifestirati kao neobavezni razgovori 

između komšija koji dijele šolju čaja, 
interakcije među kolegama na radnom 
mjestu ili diskusije među roditeljima na 
školskoj priredbi. Suština dijaloga života 
leži u organskoj razmjeni ideja, vrijednosti 
i iskustava među pojedincima iz različitih 
religijskih tradicija bez eksplicitne namjere 
da se bave teološkim ili doktrinarnim 
pitanjima (Moyaert , 2013).

D i p l o m a t s k i  d i j a l o g

U diplomatskom međureligijskom dijalogu, 
religijske vođe preuzimaju centralnu ulogu, 
s fokusom manje na savremena društvena 
i etička pitanja, a više na same vjerske 
zajednice kao kontekst dijaloga. Vođe, 
uključujući hindu brahmane, budističke 
monahe, jevrejske rabine i kršćanske 
pastore, istaknuti su kao poglavari svojih 
vjerskih zajednica. Autentičnost ovog 
formata dijaloga se često dovodi u pitanje, 

jer se javlja zabrinutost oko toga da li 
se istinski susreti mogu dogoditi usred 
ograničenja tradicije i ortodoksije. Na kraju 
krajeva, učesnici govore kao predstavnici 
svoje tradicije, i dok se uglavnom ne 
očekuju velike doktrinarne promjene, ne 
treba zanemariti simbolički značaj takvog 
dijaloga. Diplomatski dijalog označava 
spremnost među vjerskim vođama i 
institucijama da se odmaknu od historijskog 
neprijateljstva. Putem gestova poput 
rukovanja, gostoprimstva i povremenih 
zajedničkih molitvi, religijske vođe šalju 
snažnu poruku svojim sljedbenicima: 
snažna uvjerenja u vjeru ne moraju rađati 
međureligijsko neprijateljstvo. (Moyaert, 
2013)

Dijalog života
D i p l o m a t s k i  d i j a l o g

D

D u h o v n i  d i j a l o g

Duhovni dijalog, koji se naziva i dijalogom 
iskustva, omogućava sljedbenicima različitih 
religijskih tradicija da uče jedni od drugih 
kroz molitvu i meditaciju i često se smatra 
većim simbolom međureligijskog prijateljstva. 
Polazna tačka ovdje je unutrašnjost, odnosno 
duhovno iskustvo, koje je krajnji cilj duboke 
religijske potrage. Ne radi se toliko o uvidu 
i razumijevanju na diskurzivnom nivou 
koliko o kontemplaciji koja se javlja u okviru 
egzistencijalne potrage za istinom. Neki 
ljudi doživljavaju dublje jedinstvo s krajnjom 
dimenzijom života u duhovnom dijalogu – 
iskustvu koje postavlja sistem vjerovanja, 
obreda i doktrina u potpuno novu perspektivu 
(Moyaert, 2013).

D u h o v n o s t

Termini duhovnost, vjera i religija se često 
koriste pogrešno ili kao sinonimi. Međutim, 
među njima postoje jasne razlike i treba ih 
posebno proučavati. Da bi bili duhovni ili 
imali duhovnost, ljudi pokušavaju da žive 
životom vođeni duhom svoje vere. Osobe 
mogu meditirati, moliti se ili donositi svjesne 
odluke u vezi sa svojim postupcima na 
osnovu toga kako osjećaju da ih Duh vodi. 
Ukratko, to je stanje postojanja (Njuman, 
2004).

E k u m e n s k i  d i j a l o g

Dijalog koji se tiče kršćanskih zajednica u 
njihovoj potrazi za lojalnijom vizijom misije 
Crkve u svijetu (Ecumenical Dialogue, 
2000). Od svog početka, ekumenski dijalozi 
su bili usmjereni na rješavanje pitanja koja 
dijele Crkvu kroz konvergencije prema 

postizanju konsenzusa zasnovanog na 
jasnijem razumijevanju, razmjeni uvida 
i otkrivanju novih perspektiva koje bi 
omogućile crkvama da ponovo prisvoje 
svoju zajedničku kršćansku baštinu 
(Ecumenical Dialogues | Encyclopedia.com, 
n.d.). Ekumenski pokret se može posmatrati 
kao jedan važan element tokom trenutnog 
svjetskog procesa za mir i pomirenje. Dijalog 
između crkava je pretpostavka kojom se 
želi osigurati da Crkva na efikasniji način 
bude znak i instrument jedinstva i mira u 
našem svijetu (Kasper, 2002:3).

E m p a t i j a

Empatija je sposobnost identificiranja, 
razumijevanja i prepoznavanja osjećaja 
i situacije drugog živog bića (Cambridge 
Dictionary, 2024). Značenje riječi je široko, 
složeno i nije određeno. Međutim, ono se 
malo razlikuje od, na primjer saosjećanja, D

Duhovni dijalog
Duhovnost
Ekumenski dijalog
Empatija

E

u smislu da se više radi o doživljavanju sličnih 
osjećaja kao i drugi, dok saosjećanje stavlja 
veći naglasak na poriv za djelovanjem zbog 
situacije drugog. Empatija je vitalna društvena 
i međuljudska vještina koja omogućava 
ljudima da međusobno komuniciraju svoje 
potrebe, želje i iskustva. Ona također djeluje 
kao emocionalni most za podsticanje 
prosocijalnog ponašanja i omogućava 
nam da razumijemo perspektive drugih 
ljudi, identificiramo vlastite emocije koje su 
drugačije od emocija drugih i osjetimo njihove 
emocije (Riess, 2017).

F a c i l i t a t o r  d i j a l o g a

Facilitator dijaloga djeluje kao vodič i 
upravitelj, olakšavajući proces dijaloga, 
planirajući i upravljajući diskusijama, držeći ga 
fokusiranim na ciljeve, promovišući inkluzivno 
učešće i ostajući nepristrasan tokom cijelog 
procesa. Njihov krajnji cilj je pomoći grupi da 

postigne uspješne i učinkovite rezultate 
kroz konstruktivan dijalog i saradnju (Abu-
Nimmer & Alabbadi, 2017).

I n k l u z i v n o s t

Inkluzivnost je ideja da svi ljudi, bez obzira 
na razlike, moraju biti uključene što je više 
moguće i moraju biti asimilirani. To znači 
da bilo kakve koristi koje se pružaju drugima 
moraju biti priuštene svima, i ako je moguće, 
ako su ikad u nepovoljnom položaju, 
društvo mora riješiti taj nedostatak kako bi 
osiguralo jednakost. U svrhu podučavanja 
o međuvjerskom dijalogu koristi se i termin 
inkluzivna komunikacija (Ricee, 2022).

I n t e r k o n v i k c i o n a l n i 
d i j a l o g 
 
Interkonvikcionalni dijalog je aktivan i 
svjestan susret između osoba različitih 

religija i uvjerenja (Lafrarchi, 2017:108). Termin 
interkonvikcionalni se koristi da obuhvati 
ono što većina razumije kao međuvjerski 
dijalog, ali uključuje i one koji su nereligiozni, 
nevjernici, ateisti, humanisti i sekularisti, svi 
koji su također ključni dijelovi raznolikosti 
religija i uvjerenja u našim društvima. 
Interkonvikcionalni i interkulturalni pristupi 
odnose se na procese oslanjanja na, 
facilitiranje među, učenja o, ili na neki drugi 
način uključivanja različitih zajednica koje 
se mogu identificirati po njihovoj religijskoj, 
etničkoj, kulturnoj ili drugoj društveno 
definiranoj zajednici (Sclafani, 2020).

I n t e r k u l t u r a l n i 
d i j a l o g

Interkulturalni dijalog je proces koji se 
sastoji od otvorene razmjene mišljenja s 
poštovanjem između pojedinaca i grupa 
različitog etničkog, kulturnog, vjerskog 

Facilitator dijaloga
Inkluzivnost
Interkonvikcionalni 
dijalog
Interkulturalni dijalog

i jezičkog porijekla i naslijeđa, na osnovu 
međusobnog razumijevanja i poštovanja. 
Zahtijeva slobodu i sposobnost izražavanja, 
kao i spremnost i sposobnost da se saslušaju 
stavovi drugih. Interkulturalni dijalog doprinosi 
političkoj, društvenoj, kulturnoj i ekonomskoj 
integraciji i koheziji kulturno raznolikih društava. 
On njeguje jednakost, ljudsko dostojanstvo i 
osjećaj zajedničke svrhe. Ima za cilj da razvije 
dublje razumjevanje različitih pogleda na 
svijet i prakse, da poveća saradnju i učešće 
(ili slobodu izbora), da omogući lični rast i 
transformaciju, kao i da promoviše toleranciju i 
poštovanje drugih (Council of Europe, 2008:17).

I n t r a r e l i g i j s k i  d i j a l o g

Dok međureligijski dijalog znači odnos između 
različitih religija i vjera, intrareligijski dijelog 
odnosi se na odnos unutar denominacija 
iste religije. Na primjer, odnos između šiita i 
sunita unutar islama naziva se intrareligijski. 

Glavna svrha intrareligijskog dijaloga je 
razvijanje međusobnog razumijevanja 
i solidarnosti među ljudima unutar iste 
religije kako bi se stvorila atmosfera 
suživota i harmonije za postizanje 
dogovorenih ciljeva. Nesumnjivo je veliki 
naglasak na potrebi za međureligijskim 
dijalogom za rješavanje sukoba među 
ljudima različitih religija. Ali, s druge strane, 
neophodno je voditi intrareligijski dijalog 
kako bi prvi bio uspješniji. I muslimani i 
kršćani trebaju se uključiti u dijalog među 
svojim denominacijama na isti način kao 
što se uključuju u dijalog s drugim vjerskim 
grupama. Ista praksa može biti korisna i 
za druge vjerske zajednice kako bi bolje 
razumjeli jedni druge (Tahir et al., 2021).

K u l t u r n a  o s j e t l j i v o s t

Kulturnu osjetljivost možemo definisati kao 
vještinu ili proces korištenja nečijeg znanja, 
razmatranja, razumijevanja, poštovanja i 
krojenja ponašanja nakon spoznaje sebe 
i drugih i susreta sa raznolikom grupom 
ili pojedincem. Efikasna komunikacija, 
efektivne intervencije i zadovoljstvo navode 
se kao dodatni rezultati kulturne osjetljivosti 
(Foronda, 2008).

Intrareligijski dijalog
Kulturna osjetljivost

I K

M e đ u g e n e r a c i j s k i 
d i j a l o g

Međugeneracijski dijalog odnosi se na 
razgovore između pojedinaca iz različitih 
starosnih grupa koji se okupljaju kako 
bi razgovarali o različitim temama kroz 
perspektivu svojih generacijskih identiteta. Ova 
vrsta dijaloga ima za cilj da podstakne dublje 
razumijevanje specifičnih izazova. Razlikuje se 
od intrageneracijskog dijaloga, koji uključuje 
razgovore među pojedincima koji pripadaju 
istoj generaciji. Dok se međugeneracijski 
dijalog fokusira na starosne perspektive, 
slični dijalozi se mogu odvijati i unutar drugih 
grupa identiteta, kao što su rodno specifični 
skupovi. Uprkos naglasku na identitet, sadržaj 
ovih diskusija može se proširiti izvan granica 
pitanja vezanih za identitet (Abu Nimmer & 
Alabbadi, 2017). 

M e đ u r e l i g i j s k i 
d i j a l o g

Međureligijski dijalog je razgovor između 
dvoje ili više ljudi s različitim vjerskim 
tradicijama kako bi slobodno izrazili svoje 
mišljenje i sa poštovanjem saslušali onog 
drugog. Primarna svrha takvog dijaloga 
je da svaki učesnik uči od drugog i da 
prepozna zašto drugi ima određeno vjersko 
mišljenje. Međureligijski dijalog odvija se 
na četiri nivoa: znanja, akcije, duhovnosti 
i morala. To je dijalog o vjerskim temama 
od strane sudionika koji priznaju jedni 
druge kao dio različitih religijskih tradicija 
i grupa (Çetinkaya, 2020). „Termin se 
obično koristi za pokrivanje širokog spektra 
angažmana između vjerskih tradicija, od 
svakodnevne interakcije između vjernika 
koji žive u istim naseljima do organiziranih 
diskusija i debata između stručnjaka, te od 
formalne ili povremene razmjene između 

duhovnih ili institucionalnih vođa, pa sve do 
međuvjerskog aktivizama oko društvenih 
pitanja. Ciljevi pojedinih dijaloga mogu se 
razlikovati – od mirne koegzistencije do 
društvenih promjena i od međusobnog 
razumijevanja do stvarnog vjerskog rasta“ 
(Cornille, 2013: 12). U ovoj vrsti dijaloga 
sudionici dolaze iz različitih vjerskih sredina 
i okupljaju se kako bi razgovarali iz svojih 
različitih eksplicitno navedenih religijskih 
identiteta kako bi stvorili bolje razumijevanje 
određenih izazova. Međureligijski dijalog ne 
mora se fokusirati na religijske ili teološke 
sličnosti ili razlike, već se umjesto toga 
može fokusirati na razgovor o pitanjima od 
zajedničkog interesa ili zabrinutosti (Abu 
Nimmer & Alabbadi, 2017).M

Međugeneracijski dijalog
Međureligijski dijalog

M e đ u r e l i g i j s k o 
o b r a z o v a n j e

Međureligijsko obrazovanje, kao komponenta 
interkulturalnog obrazovanja, ima za cilj 
podsticanje razumijevanja, tolerancije i 
društvenog jedinstva kako bi se aktivno 
utjecalo na interakcije između pojedinaca 
različitih religijskih uvjerenja (UNESCO, 
2006). Prema Hardiantu, sveobuhvatno 
razumijevanje tolerancije i pluralizma 
sadržano je u međureligijskom obrazovanju. 
Ova vrsta obrazovanja olakšava susrete 
sa različitim religijama, etničkim grupama 
i rasama, njegujući otvorenost i toleranciju 
među učenicima. Kao takvo, međureligijsko 
obrazovanje može se integrirati u nastavne 
planove i programe vjeronauke, građanskog 
obrazovanja i školske programe (Hardianto, 
2014).

M e đ u s v j e t o n a z o r s k i 
d i j a l o g

Svrha ove vrste dijaloga je da se nauči o 
različitim perspektivama svjetonazora, da 
se raste u međusobnom razumijevanju, 
da se kultiviše tolerancija i – što je još 
idealnije – unapređenje uvažavanja. Sve 
ovo treba da doprinese većoj solidarnosti, 
inkluziji i društvenoj koheziji. Međusobna 
tolerancija, kaže se, treba da omogući 
“modus vivendi” koji ne prikriva razlike, već 
ih prepoznaje i poštuje, te tako omogućava 
razvoj inkluzivnog društva. Osnovna ideja je 
da svako ima svoj kulturni i svjetonazorski 
identitet i u tom smislu je viđen kao 
neko drugi (Moyaert, 2018). Najbitnija 
karakteristika ovog okvira je konceptualna 
hijerarhija koja pozicionira religiju kao 
podređenu kategoriju svjetonazoru. Ovakvo 
šire razumijevanje svjetonazora isključuje 
dihotomiju religioznog i nereligioznog, te 

uzima u obzir dalju složenost religioznosti i 
duhovnosti, koje su više individualizirane i 
izvan institucionalne kontrole (Lipiäinen et 
al., 2022).

M e đ u v j e r s k i  d i j a l o g

Prema Akademiji za kulturnu diplomatiju, 
pojam međuvjerski dijalog “odnosi se na 
pozitivnu i kooperativnu interakciju između 
ljudi različitih religija, vjera ili duhovnih 
uvjerenja, s namjerom promicanja 
razumijevanja između različitih religija 
radi povećanja prihvaćanja i tolerancije. 
To je izraz življene vjere učesnika, i stoga 
međuvjerski susreti formiraju zajednice 
svijesti” (Academy for Cultural Diplomacy, 
n.d.). Međuvjerski i međureligijski dijalog 
se često koriste naizmjenično, ali neke 
organizacije prave razliku između njih. 
Na primjer, Nadbiskupija Chicaga pravi 
razliku između ekumenskog, međuvjerskog 

Međureligijsko
obrazovanje
Međusvjetonazorski 
dijalog
Međuvjerski dijalog

i međureligijskog dijaloga. Ekumenski dijalog 
se odnosi na odnose i molitvu s drugim 
kršćanima, međuvjerski se odnosi na odnose 
s pripadnicima “abrahamskih vjera” (jevrejska 
i muslimanska tradicija), dok se međureligijski 
odnosi na odnose s drugim religijama, kao 
što su hinduizam i budizam (Archdiocese of 
Chicago, n.d.).

N e n a s i l n a 
k o m u n i k a c i j a

Nenasilna komunikacija je koncept ili model 
komunikacije koji je uveo psiholog Marshall 
Rosenberg 1960-ih. Inspiriran Ahimsa 
principom, Rosenberg je nastojao stvoriti 
alate za njegovanje naše suosjećajne 
prirode. Nenasilna komunikacija ima za cilj da 
poboljša naše saosjećanje i empatiju prema 
drugim ljudima i nama samima. Korištenjem 
određenih alata u komunikaciji, moguće je 
minimizirati rizik od nesporazuma koji mogu 

dovesti do ljutnje, sukoba i defanzivnosti 
(Rosenberg & Chopra, 2015).

N e v j e r n i k

Nevjernik je neko ko nema uvjerenje ili vjeru 
u određenu ideologiju, religiju, filozofiju ili 
skup vrijednosti. Ovaj izraz se obično koristi 
da opiše nekoga ko se ne pridržava vjerskih 
uvjerenja ili praksi, ali se može odnositi i 
na ljude koji odbacuju druge ideologije ili 
svjetonazore (Bowker, 2000). Skepticizam, 
agnosticizam, ateizam ili nedostatak 
izloženosti ili interesa za religijske ili 
ideološke sisteme su svi mogući razlozi za 
nevjerovanje. Oni mogu pristupiti pitanjima 
o vjeri, duhovnosti i postojanju s kritičkim 
ili racionalističkim načinom razmišljanja, 
vrednujući obrazloženje zasnovano na 
dokazima ili ličnom iskustvu u odnosu na 
vjerovanja zasnovana na vjeri (Nonbeliever, 
2024; Oxford, 2024).

O r g a n i z a c i j a 
i n s p i r i s a n a  v j e r o m

Organizacija inspirisana vjerom (FBO) 
je krovni termin koji opisuje organizacije 
čiji je rad zasnovan na vjeri i/ili vjerskim 
uvjerenjima i vrijednostima. Ove 
organizacije mogu biti međureligijske ili 
zasnovane na jednoj specifičnoj religijskoj 
tradiciji, pripadnosti ili vjerovanju. Često 
su to nevladine organizacije koje se bave 
socijalnim pitanjima. Postoje FBO koji rade 
na globalnom nivou i druge aktivne u 
lokalnoj zajednici (Bielefeld & Cleveland, 
2013).

Nenasilna komunikacija
Nevjernik
Organizacija inspirisana 
vjerom

NO



29 Pojmovnik

ABC međureligijskog dijaloga

P l u r a l i z a m

Pluralizam se može definisati iz tri aspekta, 
političkog, kulturnog i filozofskog. Sa društveno-
političkog aspekta, smatra se stanjem društva 
u kojem pripadnici različitih etničkih, rasnih, 
vjerskih ili društvenih grupa održavaju i razvijaju 
svoju tradicionalnu kulturu ili poseban interes 
u okvirima zajedničke civilizacije (Bruckner, 
2018). Različiti tipovi pluralizma su kulturni, 
vjerski, obrazovni, pluralizam interesa i drugi.

P o m i r e n j e

Pomirenje je proces u kojem pojedinci, grupe 
ili čak zemlje prelaze od sukoba i razdora ka 
jedinstvu i sporazumu. Na individualnom nivou 
može se raditi o pronalaženju unutrašnjeg 
mira i pomirenju sa specifičnim događajima 
ili traumama koje se ne mogu poništiti. U 
širem smislu, može se raditi o pronalaženju 
zajedničkog jezika između manjine i 

države nakon godina diskriminacije ili 
unutar regiona nakon oružanog sukoba. 
Opraštanje može biti važan dio procesa 
pomirenja i obrnuto, ali pomirenje ne ovisi 
o oprostu. To može biti unutar ili između 
vjerskih zajednica s historijom sukoba. U 
ovim slučajevima pomirenje ima potencijal 
stvaranja zajedničkog cilja uz saradnju i 
razumijevanje. To ne zavisi od rješavanja 
pitanja o krivici, već od procesa koji je 
u skladu s ciljem, a da se ipak dobije 
zadovoljstvo i pravda. Pomirenje je tema 
od značaja u religijskim tradicijama. 
Uključivanje religijskih aspekata i alata u 
procese pomirenja, na primjer, u politici 
ili državama je značajno. U procesu 
pomirenja u Južnoj Africi nakon ukidanja 
aparthejda, kršćanski biskup Desmond Tutu 
je predvodio Komisiju za istinu i pomirenje 
da ujedini zemlju (Apartheid Museum, n.d.).

P r a k t i č n i  d i j a l o g 
a k c i j e

Praktični dijalog akcije manifestira se 
kroz zajedničke napore u humanitarnim, 
društvenim, ekonomskim ili političkim 
sferama. Ovaj dijalog svoju osnovu nalazi 
u zajedničkim izazovima sa kojima se 
suočavaju svi pojedinci, bez obzira na 
njihovu vjersku pripadnost. Pitanja kao 
što su migracije i azil, ekološke krize, (anti)
religijsko nasilje, ljudska patnja, ekonomski 
padovi i nepravda su primjer ovih izazova. 
Kroz praktični dijalog, pojedinci stiču uvid 
u motivaciju, inspiraciju i izvore snage 
za pripadnike drugih religija. Oni također 
otkrivaju izvore nade u naizgled beznadnim 
situacijama. Ovaj oblik dijaloga njeguje 
međureligijsku solidarnost, ukorijenjenu 
u priznavanju zajedničke odgovornosti. 
Naglašava da tamo gdje postoji patnja, 
nepravda ili šteta za prirodu, religije su 
dužne poduzeti nešto (Moayert, 2013).P

Pluralizam
Pomirenje
Praktični dijalog akcije

P r i n c i p i  d i j a l o g a

Principi dijaloga odnose se na temeljne 
smjernice ili koncepte koji vode proces 
uključivanja u razgovore i interakcije između 
pojedinaca ili grupa iz različitih vjerskih 
pozadina (Diamond & McDonald, 1996). 
Institut za višestruku diplomatiju (IMTD) je 1993. 
godine uveo sedam principa dijaloga kako bi 
osigurao uspješnu i djelotvornu komunikaciju. 
Sljedeća adaptacija proširuje ove principe, 
koji se sada nazivaju “10 principa dijaloga”, u 
kojima se navode odgovornosti i za učesnike i 
za organizatore, uključujući i facilitatora.
Abu-Nimer i Alabbadi (2015) naveli su deset 
principa dijaloga na sljedeći način:
1.	 Uspostavljanje sigurnog prostora: Siguran 

prostor utjelovljuje inkluzivno okruženje 
u kojem učesnici mogu slobodno 
učestvovati bez straha od osuda ili 
diskriminacije;

2.	 Slaganje da je glavna svrha dijaloga 

učenje: Pristupajući dijalogu sa načinom 
razmišljanja o učenju, učesnici imaju za 
cilj razumjeti i tuđe perspektive i vlastite 
percepcije;

3.	 Korištenje odgovarajućih 
komunikacijskih vještina: Osnovne 
vještine poput slušanja s poštovanjem, 
dijeljenja i konstruktivnih pitanja njeguju 
sigurno okruženje za dijalog;

4.	 Uspostavljanje odgovarajućih osnovnih 
pravila: Uspostavljanje i pridržavanje 
osnovnih pravila o kojima su se 
učesnici dogovorili osigurava sigurnu i 
konstruktivnu atmosferu;

5.	 Preuzimanje rizika, izražavanje 
osjećanja i suočavanje sa percepcijama 
(iskrenost): Učesnici snose odgovornost 
otvorenog slušanja dok drugi izražavaju 
svoje misli i osjećanja, a istovremeno 
su spremni da podijele svoja;

6.	 Odnos je na prvom mjestu: Dijalog 
ovisi o izgradnji odnosa i povjerenja 

za rješavanje zajedničkih izazova. 
Ulaganje u ove odnose olakšava i 
doprinosi ugodnijem rješavanje teških 
pitanja;

7.	 Postepeno bavljenje teškim pitanjima 
i postepeno odstupanje od njih: S 
obzirom na to da rješavanje teških 
pitanja često izaziva emocije, pametno 
je postepeno prelaziti sa težih tema na 
lakše i na početku i na kraju dijaloga;

8.	 Nemojte odustajati ili izbjegavati 
teška pitanja: Susret sa razlikama i 
nesuglasicama tokom dijaloga je 
prirodan i neophodan za podsticanje 
dubljeg razumijevanja i potencijalno 
rješavanje sukoba;

9.	 Jednom kada učestvujete u dijalogu, 
očekujte da ćete biti promijenjeni: 
Očekivanje transformacije je sastavni 
dio održavanja smislenog dijaloga. 
Ova transformacija se ne odnosi na 
nečije vrijednosti ili principe, već na to 

Principi dijaloga

P

kako pojedinci percipiraju druge i pitanja 
o kojima se raspravlja;

10.	 Donošenje promjene drugima: Održavanje 
dijaloga zahtijeva kolektivno razmatranje 
kako da se novostečene perspektive 
inkorporiraju u zajednice i svakodnevni 
život učesnika (Abu-Nimmer & Alabbadi, 
2017).

P r o n a l a ž e n j e 
„ z a j e d n i č k o g  j e z i k a ”  
( e n g .  C o m m o n  G r o u n d )

Pronalaženje „zajedničkog jezika” se može 
opisati kao skup pretpostavki koje sudionici 
zajedničke aktivnosti uzimaju zdravo za gotovo 
kao dio pozadine same komunikacije. Smatra 
se važnim dijelom ljudske interakcije, jer 
“pronalazak zajedničkog jezika” može dovesti 
do efikasnijih interakcija, npr. u razgovorima 
(Miller et al., 2017).

R a z u m i j e v a n j e 
s v e t o g  t e k s t a
( e n g .  S c r i p t u r a l 
r e a s o n i n g )

Rasuđivanje ili rezonovanje dijelova svetog 
teksta je oruđe za međureligijski dijalog. 
Cilj je produbiti razumijevanje drugog, 
druge vjere i vlastite tradicije kroz čitanje i 
razmišljanje o vjerskim spisima zajedno s 
ljudima različitih vjera (What Is Scriptural 
Reasoning?, n.d.). Čitanje svetog teksta ne 
znači slaganje ili pronalaženje rješenja. Niti 
zavisi od akademskih vještina ili dubokog 
znanja o svetim spisima. Ono je dostupno 
mnogim ljudima i može se praktikovati u 
neformalnom kontekstu (Ford, 2011).

R e l i g i j a

Koncept religije je zamršen i raznolik, 
obuhvata širok spektar vjerovanja, praksi, 
rituala i moralnih vrijednosti. Općenito, 
fokusira se na obožavanje božanskog ili 
natprirodnog bića ili moći i služi kao temelj 
za razumijevanje značaja i ciljeva života. 
Osim toga, religija može pojedincima 
i zajednicama pružiti etičko vođstvo i 
duhovno zadovoljstvo, nudeći osjećaj 
smjera i svrhe u njihovim životima (Smith, 
2000). Religija često obuhvata strukturirane 
prakse bogosluženja, zajednička okupljanja, 
poštovanje spisa i propisanih rituala koji 
imaju za cilj promovirati osjećaj jedinstva 
s božanskim i poboljšati razumijevanje 
ljudskog iskustva (Grung, 2011). Ove 
komponente mogu se uvelike razlikovati u 
različitim religijama, ilustrirajući mnoštvo 
pristupa koji ljudi koriste da bi se povezali s 
duhovnim carstvom i shvatili svoju okolinu. 

Pronalaženje
„zajedničkog jezika”
Razumijevanje svetog 
teksta
Religija

PR

Religija je imala značajan utjecaj na društva 
i vrijednosti širom svijeta, kroz historiju i u 
različitim kulturama. Njen utjecaj je ključan u 
njegovanju kohezije zajednice, kao i u pružanju 
osjećaja identiteta i pripadnosti za pojedince. 
Međutim, to je također bio izvor sukoba i 
kontroverzi s različitim religijskim tradicijama 
koje su se sudarale oko njihovih vjerovanja i 
praksi (Bowker, 2000).

R e l i g i j s k a  i z g r a d n j a 
m i r a

Poznato je da se različite dimenzije religije 
mogu shvatiti kao pokretači mira i sukoba. 
Kada govorimo o miru i izgradnji mira, te 
njegovoj povezanosti s religijom, religijska 
izgradnja mira može se definirati kao 
korištenje uvjerenja i vrijednosti naše vlastite 
religije za promicanje i izgradnju mira, kao 
i za sprječavanje sukoba i/ili rata (Silvestri & 
Mayall, 2015).

R e l i g i j s k a  p i s m e n o s t

Religijska pismenost se, između ostalih 
definicija, može shvatiti i kao „sposobnost 
razumijevanja i korištenja osnovnih 
građevnih blokova religijskih tradicija – 
njihovih pojmova, simbola, doktrina, praksi, 
izreka, likova, metafora i narativa. Religijska 
pismenost također može imati pododjele 
koje uključuju ritualnu, konfesionalnu i 
denominacijsku  pismenost” (Hannam et 
al., 2020). 

R e l i g i j s k i  p l u r a l i z a m

Religijski pluralizam, shvaćen kao široka 
kategorija filozofskih i teoloških odgovora 
na religijsku raznolikost, ima za cilj objasniti 
ovu raznolikost kao pozitivan fenomen i 
artikulirati načine na koje se vjerske razlike 
mogu slaviti, a sukobi ublažiti, objasniti ili 
barem razumno diskutovati (Norton, n.d.).

S a o s j e ć a n j e

Saosjećanje je osjećaj koji opisuje ljudski 
instinkt da se brine za druga živa bića kojima 
je briga potrebna. Riječ je ponavljajuća i 
centralna u etičkim principima u nekoliko 
religijskih i vjerskih konteksta ( Balslev & 
Evers, 2009). Saosjećanje se može shvatiti 
kao srž etičkih uvjerenja koja navodi da je 
poželjno osjetiti poriv za brigom i nakon 
toga djelovati kako bi se umanjila patnja 
drugoga. Saosećanje se često shvata kao 
lična osobina ili osnovna sposobnost i vrlina 
koja se može njegovati i razvijati.

S i g u r a n  p r o s t o r

Siguran prostor je okruženje stvoreno s 
namjerom da bude oslobođeno bilo koje 
vrste diskriminacije. Ideja je da se ljudima, 
na primjer onima koji se suočavaju s 
diskriminacijom zbog svoje seksualne 

Religijska izgradnja mira
Religijska pismenost
Religijski pluralizam
Saosjećanje
Siguran prostor

orijentacije, spola ili vjerske pripadnosti, pruži 
siguran prostor u kojem mogu biti otvoreni sa 
svojim identitetom, uvjerenjima i iskustvima 
bez straha od osude, uznemiravanja ili kritike 
(Safe Space, 2024). Historijski korišten u 
feminističkom diskursu za označavanje fizičke 
i metaforičke sigurnosti separatističkih ženskih 
prostora i kultura, termin siguran prostor ima 
višestruke konotacije u brojnim disciplinama. 
Siguran prostor se često koristi, ali se rijetko 
analizira kao metafora, posebno u raspravama 
o rasi, spolu, seksualnosti i razlikama u 
učionici. Boostrom osporava nedefinisanu 
prirodu i prekomjernu upotrebu termina kao 
metafore koja opisuje ‘nenamjerne ishode’ ili 
značenja tog pojma kao ublažavanje stresa 
i isključivanje konflikta i kritičkog mišljenja 
(Hunter, 2008).

S i n k r e t i z a m

Kao što objašnjava jedna od njegovih 
brojnih definicija, sinkretizam je oblik 
kulturne reinterpretacije u kojoj se „stara 
značenja pripisuju novim elementima ili 
pomoću kojih nove vrijednosti mijenjaju 
kulturološki značaj starih oblika“. Ne smatra 
se ni dobrim ni lošim, već jednostavno 
kao nešto što se događa tokom kontakta 
kultura (Lubanska, 2015).

S l o b o d a  v j e r e  i l i 
u v j e r e n j a

Sloboda vjere ili uvjerenja (FoRB) je 
ljudsko pravo koje je zagarantovano 
međunarodnim pravom u okviru 
Međunarodnog pakta o građanskim i 
političkim pravima (ICCPR) iz 1966. godine. 
Član 18. Univerzalne deklaracije UN-a o 
ljudskim pravima, usvojene 1948. godine, 

kaže da ‘svako ima pravo na slobodu 
misli, savjesti i vjere’. FoRB nije samo 
sloboda držanja ličnih misli i uvjerenja, već 
i mogućnost da ih se izražava pojedinačno 
ili sa drugima, javno ili privatno. Ovo pravo 
uključuje slobodu da osoba:
•	 prati različita mišljenja i tumačenja 

unutar religije;
•	 promijeni svoju vjeru ili uvjerenja, 

uključujući napuštanje religije;
•	 drži do svojih nereligijskih uvjerenja.
Niko ne bi trebao doživjeti diskriminaciju 
zbog ostvarivanja prava na slobodu vjere 
ili uvjerenja. Ovo pravo zabranjuje upotrebu 
prisile kako bi se neko natjerao da zadrži ili 
promijeni svoju vjeru ili uvjerenje. Također, 
ovo pravo štiti osobu od zahtjeva da 
navede pripadnost bilo kojoj određenoj 
vjeri ili uvjerenju. Kao i sva ljudska prava, 
i FoRB pripada ljudima, bilo samima ili 
kao članovima grupe, a ne samoj vjeri 
ili uvjerenju. To znači da ne štiti religije ili 
vjerske ličnosti od kritika (GOV.UK., 2022). S

Sinkretizam
Sloboda vjere
ili uvjerenja

S v e ć e n s t v o  ( k l e r )

Vjerske vođe čiji je posao služenje potrebama 
svoje religije i njenih pripadnika; svećenici, 
ministri, rabini itd. (Clergy, n.d.). Određene 
vjerske vođe, posebno u kršćanstvu koje žive 
zavjet zaređenja. Izraz ‘svećenstvo’ se ponekad 
koristi za funkcionere u drugim religijama (npr. 
mule u islamu), ali nijedan nema isti red ili 
sukcesiju ili dužnosti (Clergy | Encyclopedia.
com, n.d.).

S v e t i  t e k s t

Sveta književnost se razlikuje od ne-svete, 
ne po nekim kriterijima stila, književne forme, 
pa čak ni po sadržaju, već po tome što se na 
neki način smatra božanskim porijeklom, pa 
je stoga izdvojena iz drugih književnosti i daje 
autoritet za vjeru i život koji prilično nadmašuje 
ono što se daje svim drugim spisima. Govoreći 

o svetim tekstovima, najznačajniji su Stari 
i Novi zavjet, Kur’an, Tanakh i Tripitaka 
(Braden, 1952).

T e i s t

Teist je neko ko vjeruje u postojanje barem 
jednog Boga ili božanskog bića. Teizam je 
vjerovanje u postojanje transcendentne 
moći, koje se obično nazivaju bogovima 
ili jednim Bogom, koji je stvorio i upravlja 
svemirom. Teizam se odnosi na širok spektar 
religijskih vjerovanja, kao što su monoteizam 
(vjera u jednog Boga), politeizam (vjera 
u više bogova) i panteizam ( Theist., 
2024). Teisti obično tvrde da je njihovo 
vjerovanje u božanstvo utemeljeno na vjeri, 
ličnom iskustvu, otkrivenju ili filozofskom 
rasuđivanju. Oni mogu slijediti učenja 
organiziranih religija, svete spise i rituale 
ili imati vlastita tumačenja božanskog 
postojanja i atributa (Lewis, 1999).

T e o l o š k i  d i j a l o g

Teološki dijalog, također poznat kao dijalog 
diskursa, uključuje raspravu o specifičnim 
teološkim temama kao što su monoteizam, 
Trojstvo, inkarnacija, Isusovo mesijanstvo, 
uloga Svetog pisma, spasenje, itd. 
Njegov fokus je na artikulaciji vjerovanja 
i rješavanju doktrinarnih pitanja, s ciljem 
međusobnog razumijevanja i potencijalno 
rješavanje nesporazuma i lažnih osuda. 
Ovaj dijalog zadire u precizna značenja 
pojmova, ne samo zbog razumijevanja, 
već i zbog traženja istine. Svaki učesnik 
je otvoren za otkrivanje istine bez obzira 
da li je to u skladu s njihovom tradicijom 
(Moyaert, 2013).

Svećenstvo
Sveti tekst
Teist
Teološki dijalog

V j e r a

Na osnovu Merriam-Webster rječnika, vjera 
je definirana kao „snažno vjerovanje ili 
povjerenje u nekoga ili nešto, poput vjerovanja 
u postojanje Boga (Faith, 2024), dok Stanford 
Encyclopedia of Philosophy opisuje vjeru u 
svom najopćenitijem obliku kao „povjerenje 
” i preciznije kao “vjerovanje, povjerenje ili 
sigurnost, ne u osobu, već u tvrdnju ili skup 
tvrdnji, kao što su vjerske doktrine” (Bishop, 
2010). Oksfordski rječnik engleskog jezika 
definira vjeru kao “snažno vjerovanje u doktrine 
religije, zasnovano na duhovnom uvjerenju, a 
ne na dokazima” (Faith, 2024).

V j e r n i k

Vjernik je neko ko ima snažno uvjerenje ili 
vjeru u određenu ideologiju, religiju, filozofiju ili 
skup vrijednosti. Ovaj izraz se obično koristi da 
opiše nekoga ko se pridržava doktrina, učenja 

ili načela religije ili filozofskog sistema. 
Vjernik je obično siguran u istinitost ili 
valjanost svojih uvjerenja, a njihova 
uvjerenja mogu oblikovati njihove stavove, 
ponašanja i pogled na svijet. U religijskom 
kontekstu, vjernik je neko ko slijedi doktrine, 
prakse i rituale određene vjerske tradicije, 
pokazujući privrženost njenim duhovnim 
principima i vrijednostima. Međutim, termin 
se može odnositi i na ljude koji imaju jaka 
uvjerenja u bilo koju ideologiju ili pogled na 
svijet (Believe, 2024/Oxford, 2024).

V j e r o v a n j e 
( u v j e r e n j e )

Vjerovanje je mentalno stanje u kojem 
neko prihvaća ili pristaje na izjavu bez 
potpunog intelektualnog znanja koje bi 
podržalo njegovu istinitost. To može biti ili 
intelektualni sud ili jedinstven osjećaj koji 
se razlikuje od nevjerice, prema idejama 

Davida Humea (Cranston, 2024), škotskog 
skeptika iz 18. stoljeća. Vjerovanje je 
kognitivno stanje u kojem neko vjeruje da 
je nešto istinito ili prihvaća postojanje ili 
valjanost propozicije, ideje ili koncepta, 
često u nedostatku direktnih empirijskih 
dokaza. Uvjerenja mogu uključivati vjerska, 
filozofska, ideološka ili lična uvjerenja i imaju 
utjecaj na stavove, ponašanja i procese 
donošenja odluka (Belief | Faith, 2024).

V j e r s k a  d i p l o m a t i j a

Vjerska diplomatija odnosi se na pojavi 
kada se vjera i religija inkorporiraju u 
međunarodnu politiku i diplomatske 
odnose. Aspekti vjere mogu ponuditi 
rješenja i vještine koje nedostaju u političkoj 
areni. Vjerska diplomatija ima kapacitet 
da olakša procese pomirenja i mira na 
političkom nivou (The Nature of Faith-
Based Diplomacy, 2020).V

Vjera
Vjernik
Vjerovanje
Vjerska diplomatija

V j e r s k a  t o l e r a n c i j a

Vjerska tolerancija se odnosi na sposobnost 
pojedinaca da poštuju uvjerenja i vjeru drugih 
bez pokazivanja pristrasnosti ili diskriminacije. 
To podrazumijeva skladan suživot ljudi različitih 
uvjerenja, vjerskih i kulturnih pozadina. Ovaj 
koncept služi kao ključni faktor u podsticanju 
mirnog suživota i olakšavanju ekonomskog 
prosperiteta unutar nacije. Prisutnost 
vjerske tolerancije je fundamentalna za 
njegovanje mirnog društva u kojem pojedinci 
mogu slobodno prakticirati svoju vjeru bez 
predrasuda (Adaleke , 2018). Mensching (1995) 
definira toleranciju kao davanje pojedincima 
formalne slobode da biraju i prakticiraju svoja 
uvjerenja bez uplitanja, implicirajući da svako 
treba da ima razumnu slobodu da slijedi svoja 
vjerska uvjerenja unutar datog sistema.

Z l a t n o  p r a v i l o

Zlatno pravilo je etički princip zajednički 
za nekoliko religija i nalazi se kroz historiju 
u različitim kulturama i filozofijama. Zbog 
svoje ponavljajuće upotrebe širom svijeta 
hiljadama godina, ponekad se naziva 
univerzalnim (Golden Rule Project, n.d.). 
Načelo kaže da se prema drugima treba 
odnositi onako kako želite da se prema 
vama zauzvrat ponašaju. Formulacije su 
različite u zavisnosti od konteksta i jezika, 
ali je suština principa ista ili slična. Princip 
podstiče suosjećanje, ljubaznost i nenasilje, 
koji su temeljna načela u velikoj većini velikih 
svjetskih religija (Hallward & Norman, 2015).

Vjerska tolerancija
Zlatno pravilo

VZ

N a c i o n a l n i  d a n 
v j e r s k e  s l o b o d e

( 16 .  januar)
Nacionalni dan vjerske slobode obilježava 
se 16. januara kako bi se promovirala poruka 
mira i prihvaćanja. Služi da se istakne 
činjenica da svako ima pravo na svoja vjerska 
uvjerenja (National Religious Freedom Day | 
Division of Diversity, Equity, and Inclusion, n.d.). 
Nacionalni dan vjerske slobode obilježava 
godišnjicu potpisivanja Statuta Virdžinije za 
vjersku slobodu 1786. Prema Statutu Virdžinije 
čiji je autor Thomas Jefferson, zakonodavci su 
po prvi put prihvatili principe slobode savjesti 
i odvajanja crkve od države. Nekoliko godina 
kasnije, Statut Virginije postao je predložak 
za Prvi amandman na Ustav Sjedinjenih 
Država (U.S. Department of State, 2023). Od 
1993. godine, svaki američki predsjednik je 
16. januara izdao proglas za obilježavanje 
nacionalne vjerske slobode i proslavu prve 
slobode Amerike (USAID, n.d.).

S v j e t s k i  d a n  r e l i g i j e

( t reća  ned je l ja  u  januaru - 
2 1 .  januar  2024 . )

Svjetski dan religije ustanovljen je početkom 
20. stoljeća od strane zajednice Bahá’í vjere 
i prvi put je obilježen 1950. godine. Primarni 
cilj ovog dana je promoviranje jedinstva 
među svim religijama i poboljšanje 
razumijevanja ljudi za njihova zajednička 
učenja i principe. Podstiče pojedince 
različitih vjera da se okupe, uključe u dijalog 
i slave različitost svojih vjerskih uvjerenja, 
naglašavajući temeljno jedinstvo i 
zajedničke vrijednosti među njima. Svjetski 
dan vjera služi kao podsjetnik na značaj 
vjerske tolerancije, saradnje i međusobnog 
poštovanja u stvaranju mirnog i skladnog 
svijeta. Tradicionalno se obilježava u trećoj 
sedmici u januaru (Kiani, 2023).

S v j e t s k a  s e d m i c a 
m e đ u r e l i g i j s k e 
h a r m o n i j e 

(prva  sedmica  u  februaru)

Svjetska sedmica međuvjerske harmonije 
ustanovljena je rezolucijom Generalne 
skupštine Ujedinjenih nacija 2010. godine. 
Obilježava se svake godine u prvoj 
sedmici februara i ima za cilj promoviranje 
međusobnog razumijevanja i harmonije 
između ljudi različitih vjera, uvjerenja i 
kultura. Primarni cilj ovog obilježavanja 
je podsticanje dijaloga, poštovanja i 
saradnje među sljedbenicima različitih 
religija, naglašavajući važnost tolerancije, 
međusobnog razumijevanja i mirnog 
suživota u svijetu vjerske raznolikosti. 
Sedmica ohrabruje pojedince, zajednice 
i organizacije da se uključe u različite 
aktivnosti i inicijative koje promovišu 
međuvjerski dijalog i saradnju, na kraju 

JANUAR

FEBRUAR

doprinoseći mirnijem i inkluzivnijem društvu 
(World Interfaith Harmony Week, n.d.).

M e đ u n a r o d n i  d a n 
l j u d s k o g  b r a t s t v a

(4 .  februar)

“Dokument o ljudskom bratstvu” je značajna 
deklaracija koju su potpisali papa Franjo u 
ime Katoličke crkve i šeik Ahmed Al-Tayyeb, 
veliki imam Al-Azhara, prestižne sunitske 
islamske institucije. Dokument je potpisan 
4. februara 2019. godine u Abu Dabiju, u 
Ujedinjenim Arapskim Emiratima, tokom 
historijske posjete pape Franje Arapskom 
poluostrvu. Ova deklaracija ima za cilj 
promicanje mira, harmonije i suživota među 
ljudima različitih vjera i kultura, naglašavajući 
zajedničke vrijednosti čovječanstva i važnost 
međusobnog poštovanja, dijaloga i saradnje 
u podsticanju globalnog mira i solidarnosti. 
U svojoj srži, dokument naglašava suštinsko 

dostojanstvo i vrijednost svakog ljudskog 
bića, bez obzira na njegova vjerska 
uvjerenja, etničku pripadnost ili društveni 
status. Poziva na odbacivanje nasilja, 
ekstremizma i diskriminacije u svim 
oblicima, umjesto toga podstičući na 
kultiviranje kulture susreta, razumijevanja 
i pomirenja. Dokument priznaje različite 
vjerske i kulturne tradicije koje oblikuju 
ljudska društva i naglašava važnost 
dijaloga i saradnje u rješavanju zajedničkih 
izazova i izgradnji pravednijeg i mirnijeg 
svijeta. Jedna od ključnih tema dokumenta 
je važnost promocije kulture bratstva i 
solidarnosti među ljudima različitih vjera i 
porijekla. Poziva vjerske vođe, intelektualce 
i političke vođe da rade zajedno na 
promicanju tolerancije, prihvaćanja i 
razumijevanja, te da odbace ideologije koje 
nastoje podijeliti čovječanstvo po vjerskim 
ili kulturnim linijama. (Human Fraternity, 
n.d.).

S v j e t s k i  d a n  m o l i t v e

(prv i  pe tak  u  martu)

Svjetski dan molitve je globalni ekumenski 
pokret vođen principom „Informirane 
molitve i djelovanja inspirisanog molitvom“. 
Crpeći inspiraciju iz pristupa Isusa Krista u 
molitvi ukorijenjenoj u razumijevanju i brizi 
za svijet, kao i djelovanjem koje proizlazi iz 
molitvenog zajedništva s Bogom, pokret 
ima za cilj ujediniti pojedince u molitvi i 
službi. Od 20. do 27. augusta, predstavnici 
iz raznih dijelova svijeta okupili su se u 
Foz do Iguaçu, Brazil, na Međunarodnom 
susretu Svjetskog dana molitve. Žene iz 
katoličkog, protestantskog i pravoslavnog 
porijekla okupile su se da se zajedno 
mole, razmjenjuju lične priče unutar 
svoje zajednice i promišljaju o budućim 
nastojanjima pokreta. Upravo su ovi 
delegati izabrali temu i članove odbora za 
2024. godinu (World Day of Prayer, n.d.).

FEBRUAR

MART

M e đ u n a r o d n i 
d a n  b o r b e  p r o t i v 
i s l a m o f o b i j e 

( 1 5 .  mart )

Međunarodni dan borbe protiv islamofobije 
obilježava se svakog 15. maja. Ovaj važan 
datum dolazi kao rezultat usvajanja rezolucije 
Generalne skupštine Ujedinjenih naroda 
koju je sponzoriralo 60 država članica 
Organizacije islamske saradnje (OIC). Ovaj 
dokument naglašava da terorizam i nasilni 
ekstremizam ne bi trebali biti povezani ni sa 
jednom religijom, nacionalnošću, civilizacijom 
ili etničkom grupom. Takođe predstavlja 
poziv na globalni dijalog o promociji kulture 
tolerancije i mira, zasnovane na poštovanju 
ljudskih prava i različitosti religija i uvjerenja 
(United Nations, n.d.).

D a n  z l a t n o g  p r a v i l a

(5 .  apr i l )

Dan zlatnog pravila pokrenuo je URI. Petog 
aprila koristi se Zlatno pravilo da se naglasi 
univerzalni etički princip ophođenja prema 
drugome na isti način na koji želite da 
se prema vama postupa. Ideja mira, 
suosjećanja i empatije nije jedinstvena, ali 
ujedinjuje ogromnu većinu religija, kultura 
i društava u svijetu (Golden Rule Project, 
n.d.).

M e đ u n a r o d n i  d a n 
s a v j e s t i

(5 .  apr i l )

Generalna skupština Ujedinjenih nacija 
usvojila je rezoluciju 73/329 kojom je 5. april 
proglasila Međunarodnim danom savjesti, 
kao sredstva za redovno mobilisanje 
napora međunarodne zajednice u korist 
mira, tolerancije, inkluzije, razumijevanja 
i solidarnosti, za izgradnju trajnog  mira, 
solidarnosti i harmonije. Ova Rezolucija 
prepoznaje potrebu za stvaranjem 
uslova stabilnosti i blagostanja i mirnih 
i prijateljskih odnosa zasnovanih na 
poštovanju ljudskih prava i osnovnih 
sloboda za sve bez razlike u pogledu rase, 
spola, jezika ili vjere (International Day Of 
Conscience — International Days, n.d.). 

MART

APRIL

M e đ u n a r o d n i  d a n 
z a j e d n i č k o g  ž i v o t a  u 
m i r u

( 16 .  maj )

Generalna skupština UN-a je u svojoj rezoluciji 
72/130 proglasila 16. maj Međunarodnim 
danom zajedničkog života u miru, kao 
sredstva redovnog mobiliziranja napora 
međunarodne zajednice na promicanju 
mira, tolerancije, uključivanja, razumijevanja 
i solidarnosti. Dan ima za cilj da podrži želju 
da živimo i djelujemo zajedno, ujedinjeni u 
različitostima, kako bi se izgradio održiv svijet 
mira, solidarnosti i harmonije. Dan poziva 
zemlje da dalje promovišu pomirenje kako 
bi pomogle u osiguravanju mira i održivog 
razvoja, uključujući rad sa zajednicama, 
vjerskim vođama i drugim relevantnim 
akterima, kroz mjere pomirenja i djela služenja 
i podsticanjem praštanja i suosjećanja 
među pojedincima (United Nations, n.d.). 

Međunarodni dan zajedničkog života 
u miru usklađen je s ciljevima održivog 
razvoja UN-a (SDG), koji promiču inkluzivan 
i miran život za održivi razvoj, socijalnu 
pravdu, jednakost i poticanje ekonomskog 
prosperiteta (Feed, 2023).

S v j e t s k i  d a n 
k u l t u r n e  r a z n o l i k o s t i 
z a  d i j a l o g  i  r a z v o j 

(2 1 .  maj )

Svjetski dan kulturne raznolikosti za dijalog 
i razvoj obilježava se širom svijeta 21. 
maja svake godine. Slijedom Univerzalne 
deklaracije o kulturnoj raznolikosti, koju 
je UNESCO usvojio 2001. godine, Svjetski 
dan kulturne raznolikosti za dijalog i 
razvoj slavi bogatstvo svjetskih kultura, 
istovremeno naglašavajući suštinsku ulogu 
interkulturalnog dijaloga za postizanje mira 
i održivog razvoja (United Nations, n.d.).

M e đ u n a r o d n i  d a n 
s j e ć a n j a  n a  ž r t v e 
n a s i l j a  s t r a d a l e  z b o g 
v j e r e  i l i  u v j e r e n j a

(22 .  august )

Generalna skupština Ujedinjenih nacija je 
28. maja 2019. godine i na svom sedamdeset 
trećem zasjedanju jednoglasno usvojila 
rezoluciju A/RES/73/296 kojom se 22. 
august proglašava Međunarodnim danom 
sjećanja na žrtvu nasilja stradale zbog 
vjere ili uvjerenja (United Nations, n.d.). 
Rezolucija je usvojena kao odgovor na sve 
učestalije i neprekido nasilje i terorističke 
akte zasnovane na vjeri ili uvjerenju 
prema pripadnicima vjerskih zajednica i 
vjerskih manjina. Rezolucija je usvojena 
ubrzo nakon napada na džamije na 
Novom Zelandu i crkve u Šri Lanki. Jacek 
Czaputowicz, poljski ministar vanjskih 
poslova, predstavio je rezoluciju. Prošao 

MAJ

AUGUST

je uz podršku nekolicine zemalja uključujući 
Sjedinjene Države, Kanadu, Brazil, Irak, Jordan 
i Pakistan (National Day Calendar, 2024). 
Ovaj dan se širom svijeta obilježava među 
različitim subjektima na različite načine, kao 
što je davanje izjava u znak solidarnosti sa 
žrtvama akata nasilja. Na primjer, Papa je 
tom prilikom tvitao: „Obnavljam svoj apel da 
prestanemo koristiti religije za podsticanje 
mržnje, nasilja, ekstremizma i slijepog 
fanatizma i da se suzdržimo od korištenja 
Božjeg imena za opravdanje djela ubistva, 
progonstva, terorizma i ugnjetavanja” (Rytel-
Andrianik, 2023).

M e đ u n a r o d n i  d a n  m i r a

(2 1 .  s ep tembar)

Globalno obilježavanje Međunarodnog 
dana mira, koji se obično naziva “Dan mira”, 
obilježava se svake godine 21. septembra. 
Nastao je 1981. godine jednoglasnom 

rezolucijom Ujedinjenih naroda. Dan mira 
služi kao zajednička prilika za čovječanstvo 
da kao prioritet postavi mir usred 
različitosti i te da teži njegovanju kulture 
mira. Prvobitno obilježavan 21. septembra 
1982. godine, prvi Međunarodni dan mira 
predstavljao je značajnu prekretnicu u 
promoviranju mira i podizanju svijesti o 
globalnim mirovnim naporima. Međutim, 
tek 2001. godine 21. septembar je zvanično 
određen kao datum za Dan mira. Prije toga, 
obilježavao se na dan otvaranja godišnje 
Generalne skupštine, koji je obično padao 
na treći utorak u septembru (United 
Nations, n.d.).

M e đ u n a r o d n i  d a n 
n e n a s i l j a

(2 .  oktobar)

Međunarodni dan nenasilja obilježava 
se 2. oktobra svake godine. Dan je 

pokrenut i osnovan od strane UN-a kako 
bi podstakli, promovirali i naglasili važnost 
nenasilja. Nenasilje je i sredstvo za mir 
i aktivna metoda za rješavanje sukoba 
i uspostavljanje pravde bez upotrebe 
nasilja. Dan se poklapa sa rođendanom 
Mahatme Gandija, jednog od najpriznatijih 
vođa pokreta za nenasilje (United Nations, 
n.d.).

G l o b a l n i  d a n  e t i k e

( treća  sr i j eda  u  oktobru)

Carnegie Council je 2014. godine ustanovio 
Globalni dan etike s ciljem da se udubi 
u etička razmatranja u svijetu koja su 
sve više međusobno povezana. Ovaj 
godišnji događaj služi kao platforma 
za promociju etičkog ponašanja među 
pojedincima i institucijama. Zakazan za 
treću srijedu svakog oktobra, Globalni dan 
etike potiče razmišljanje o značaju etike u 

SEPTEMBAR

OKTOBAR

svakodnevnom postojanju i potiče globalne 
zajednice da se ujedine u prepoznavanju i 
suočavanju s hitnim društvenim izazovima, 
uključujući, ali ne ograničavajući se, 
na globalne zdravstvene krize, prijetnje 
demokraciji, raseljavanje izbjeglica, rasnu 
nejednakost, klimatske promjene i druga 
relevantna pitanja (Global Ethics Day 2023, 
n.d.).

M e đ u n a r o d n i  d a n 
v j e r s k e  s l o b o d e

(27.  oktobar)

Senat i Predstavnički dom SAD-a su 1998. 
godine donijeli Međunarodni zakon o vjerskoj 
slobodi kojim su osnovali Američku komisiju za 
međunarodne vjerske slobode, čiji je zadatak 
bio praćenje stanja slobode misli, savjesti 
i vjeroispovijesti ili uvjerenja širom svijeta. 
Univerzalna deklaracija o ljudskim pravima 
i srodni međunarodni instrumenti navedeni 

su kao standardi ocjenjivanja trenutnog 
stanja. Izvještaji Komisije doveli su do toga 
da 2003. godine Senat donese rezoluciju 
kojom se 27. oktobar 2003. godine, peta 
godišnjica potpisivanja Međunarodnog 
zakona o vjerskoj slobodi, proglasi 
Međunarodnim danom vjerske slobode. 
U rezoluciji se citira niz dokumenata koji 
proglašavaju vjersku slobodu pravom svih 
ljudi, uključujući „Deklaraciju o eliminaciji 
svih oblika netolerancije i diskriminacije na 
osnovu vjere ili uvjerenja“ koju je usvojila 
Generalna skupština UN-a 1981. godine i član 
18(1) Međunarodnog pakta o građanskim i 
političkim pravima. Iako nije spomenuto u 
zakonodavstvu, Međunarodni dana vjerske 
slobode obilježava se na isti dan kada 
su, 27. oktobra 1659., William Robinson i 
Mamaduke Stephnson, dva člana Društva 
prijatelja (Society of Friends), pogubljeni u 
Massachusettsu, jer su odbili da se odreknu 
svojih vjerskih uvjerenja (Melton, 2011).

S v j e t s k i  d a n  m o l i t v e 
z a  m i r

(27.  oktobar)

Svjetski dan molitve za mir, koji je ustanovio 
papa Ivan Pavao II, obilježava se u Asizu 
(Italija) svake godine od 1986. godine, 27. 
oktobra. Takozvana hrabra odluka Njegove 
Svetosti da pozove vjerske vođe iz cijelog 
svijeta, bila je zapravo odlična prilika da 
pokaže da je molitva zaista jedan od 
najmoćnijih načina postizanja mira. Tokom 
svog obraćanja predstavnicima i vjerskim 
vođama iz cijelog svijeta 1986. godine, 
papa Ivan Pavao II je naglasio da molitva 
za mir mora biti praćena odgovarajućim 
djelovanjem za mir (Dicastery for 
Interreligious Dialogue, n.d.).

OKTOBAR

OKTOBAR

S e d m i c a  s l o b o d e 
v j e r o v a n j a  u  A l b a n i j i 

(novembar)

Albansko stanovništvo je 1990. godine 
nastojalo da povrati svoju slobodu vjerovanja 
nakon 50-godišnjeg perioda komunističke 
izolacije i zabrane vjere od 1967. godine, kada 
je Albanija proglašena prvom ateističkom 
državom na svijetu prema ustavu. Pripadnici 
svih religija su se 11. i 16. novembra 1990. 
godine udružili u obnovi vjerskih objekata koji 
su bili uništeni tokom 23 godine ateističke 
vladavine. Dan 11. novembra održana je prva 
misa na groblju Rrmaji, a 16. novembra 1990. 
godine ponovo je otvorena Xhamia e Plumbit 
(Olovna džamija) u Skadru i održana je prva 
propovijed. Od tada se ova sedmica redovno 
obilježava od strane sljedbenika, a različite 
aktivnosti se organizuju u svrhu komemoracije 
(Kruja, 2020).

M e đ u n a r o d n i  d a n 
t o l e r a n c i j e

( 16 .  novembar)

Ujedinjene nacije obilježavaju Međunarodni 
dan tolerancije svake godine 16. novembra, 
s ciljem podsticanja razumijevanja i 
prihvaćanja među pojedincima različitog 
porijekla i vjerovanja. Obilježavanjem 
ovog dana zalažemo se za obrazovanje 
o različitim kulturama i perspektivama za 
borbu protiv netolerancije na globalnom 
nivou. Brojne organizacije organizuju 
događaje i diskusije na ovaj dan, pozivajući 
aktiviste i edukatore da prenesu znanja o 
toleranciji i važnosti prihvatanja kulturne 
raznolikosti (UNESCO, n.d.).

Š k o t s k a  m e đ u v j e r s k a 
s e d m i c a

(druga  po lov ina  novembra)

Osnovana od strane Interfaith Scotland 
2004. godine Škotska međuvjerska sedmica 
predstavlja priliku za međureligijske grupe, 
vjerske zajednice, škole, organizacije 
i lokalne zajednice širom zemlje da 
proslave vjersku raznolikost Škotske 
planiranjem događaja koji okupljaju ljude 
kako bi promovirali dijalog, razumijevanje 
i saradnju između različitih vjerskih 
zajednica i kultura Škotske. Događaji koji 
se organizuju u okviru Škotske međuvjerske 
sedmice variraju od malih okupljanja i 
Zoom sastanaka do radionica, koncerata i 
izložbi (Scottish Interfaith Week, n.d.).

NOVEMBAR

NOVEMBAR

M e đ u v j e r s k a  s e d m i c a 
u  V e l i k o j  B r i t a n i j i 

(druga  po lov ina  novembra)

Međuvjerska sedmica je nacionalno priznata 
inicijativa u Ujedinjenom Kraljevstvu koja se 
održava u drugoj polovini novembra svake 
godine. Ima za cilj da podstakne dublje 
razumijevanje, saradnju i dijalog između 
pojedinaca različitih vjera i uverenja. Sedmica 
pruža jedinstvenu priliku da se zajednice i 
pojedinci različitog vjerskog porijekla okupe, 
uče jedni od drugih i slave svoje zajedničke 
vrijednosti. Za vrijeme Međuvjerske sedmice 
vjerske zajednice, međureligijske organizacije, 
škole, univerziteti i lokalne vlasti održavaju 
različite događaje širom Ujedinjenog 
Kraljevstva. Ovi događaji mogu uključivati 
međureligijske dijaloge, projekte društvenog 
rada, radionice i seminare, kulturne priredbe, 
međureligijsko bogoslužje i aktivnosti škola i 
mladih (Interfaith Week, 2024).

NOVEMBAR

NOVEMBAR

A s h o k i n i  e d i k t i

Ashokini edikti su zbirka od više od trideset 
natpisa na stubovima, gromadama i zidovima 
pećina, koje je napravio car Ashoka iz 
Maurijevskog carstva tokom svoje vladavine, 
od 268. godine prije nove ere do 232. godine 
prije nove ere. Ashokini “Natpisi Darme” bili 
su raštrkani po područjima današnje Indije, 
Bangladeša, Nepala, Afganistana i Pakistana 
(The Edicts of Ashoka | World Heritage Journeys 
Buddha, n.d.). Car Ashoka je naručio niz 
kamenih stubova, na kojima su bila ispisana 
različita etička učenja, i podigao ih širom svog 
kraljevstva. Na određenom broju njegovih 
kamenih stubova izražava se njegova podrška 
toleranciji za pripadnike svih vjera. Jedan od 
njegovih „kamenih edikta” vrijedi citirati u 
cjelosti: „Ne treba poštovati samo svoju vjeru 
i osuđivati vjere drugih, nego treba poštovati i 
tuđe vjere. Čineći tako, pomažete vlastitoj religiji 
da raste i služi i religijama drugih. Postupajući 

drugačije, neko izopačuje sopstvenu religiju 
i nanosi štetu drugim religijama. Ko god 
poštuje svoju vjeru i osuđuje druge religije, 
to zaista čini kroz odanost vlastitoj vjeri, 
misleći: ‘Ja ću slaviti svoju vlastitu religiju.’ 
Ali naprotiv, time on teže šteti vlastitoj 
religiji. Dakle, sloga je dobra. Neka svi 
slušaju i budite voljni slušati doktrine koje 
ispovijedaju drugi (Walton & Hayward, 2014: 
44/ Rahula, 1974: 4–5). Iz Edikta možemo 
uočiti da je Ashoka promovirao jednakost, 
stvaranje mira, socijalnu pravdu, prava 
žena, vjerske slobode, obrazovanje, nauku, 
ljubaznost prema zatvorenicima, održivost 
i univerzalnu besplatnu medicinsku skrb 
za životinje i ptice, kao i za ljude (Singhal & 
Chaffee, 2016).

D i g n i t a t i s  H u m a n a e

Dignitatis Humanae (latinski: O dostojanstvu 
ljudske ličnosti), objavljena je, kao i Nostra 
Aetate, nakon II vatikanskog koncila, 7. 
decembra 1965. godine. Ova deklaracija, 
između ostalih važnih tema, posvećuje 
jedan od svojih dijelova općem načelu 
slobode vjeroispovijesti. Stoga je Vatikanski 
koncil proglasio da osoba ima pravo na 
vjersku slobodu, a to znači da svi ljudi moraju 
biti imuni od prinude od strane pojedinaca 
ili društvenih grupa i bilo kakve ljudske moći, 
na način da niko neće biti prisiljen da djeluje 
na način suprotan vlastitim uvjerenjima, 
bilo privatno ili javno, bilo sam ili u zajednici 
s drugima, u odgovarajućim granicama 
(Vatican, n.d.).

D o k u m e n t  o  l j u d s k o m 
b r a t s t v u  z a  m i r  u 
s v i j e t u  i  z a j e d n i č k i 
ž i v o t  ( A b u  D h a b i 
d e k l a r a c i j a )

Dokument o ljudskom bratstvu za svjetski mir 
i zajednički život je značajna deklaracija koju 
su potpisali papa Franjo iz Katoličke crkve i šeik 
Ahmed Al-Tayyeb, veliki imam Al-Azhara, u 
Abu Dabiju u februaru 2019. godine. Dokument 
naglašava važnost promicanja mira, tolerancije 
i suživota među ljudima različitih vjera i 
kultura. Zalaže se za zajednički napor između 
muslimana i kršćana, kao i ljudi drugih vjera, 
kako bi zajedno radili na zajedničkim ciljevima 
mira i harmonije. Dokument priznaje zajedničke 
vrijednosti između islama i kršćanstva, kao što 
su ljubav, suosjećanje i težnja za pravdom. 
Poziva na međusobno razumijevanje, dijalog 
i poštovanje među sljedbenicima različitih 
religija, odbacujući nasilje i ekstremizam u 

ime religije. Dokument o ljudskom bratstvu 
potiče vjernike da prevaziđu vjerske 
razlike i udruže se u solidarnosti kako bi se 
suočili s globalnim izazovima, podstaknuli 
društvenu koheziju i izgradili inkluzivniji i 
mirniji svijet. Dokument služi kao poziv na 
akciju muslimanima, kršćanima i ljudima 
svih vjera da se ujedine u duhu bratstva i 
saradnje, postavljajući temelje za svijet u 
kojem se slavi različitost, a sukobi rješavaju 
mirnim sredstvima (Document on “Human 
Fraternity for World Peace and Living 
Together” signed by His Holiness Pope 
Francis and the Grand Imam of Al-Azhar 
Ahmad al-Tayyib, 2019).

K o n f e r e n c i j a  o  ž i v i m 
r e l i g i j a m a 

Kao komponenta izložbe Britanskog carstva 
1924. godine, Wembleyjev parlament 
živih religija uputio je pozive renomiranim 

predstavnicima značajnih religija prisutnih 
u životu širom Britanskog carstva. 
Uprkos tome što se izložba održavala 
u parku Wembley u sjeverozapadnom 
Londonu, sama konferencija se odvijala u 
Imperijalnom institutu od 22. septembra 
do 3. oktobra 1924. godine. Ova tradicija, 
zajedno sa sličnim svjetskim sajmovima, 
vuče korijene iz ranog 18. vijeka. Među 
najznačajnijim od ovih događaja su Velika 
izložba 1851. u Londonu i Parlament svjetskih 
religija u Čikagu 1893. godine (Howard, 
2018).

M e đ u v j e r s k a  i z j a v a 
o  k l i m a t s k i m 
p r o m j e n a m a 
s v j e t s k i m  l i d e r i m a

Kao odgovor na Pariški sporazum, 
vjerske vođe i vjerske zajednice napisale 
su međuvjersku izjavu o klimatskim 

promjenama svjetskim liderima pokazujući 
svoju podršku i pozivajući vlade da ratifikuju 
sporazum i poduzmu mjere protiv klimatskih 
promjena. Izjava pokazuje jedinstvo među 
religijskim i vjerskim zajednicama po tom 
pitanju i funkcionira kao poziv svima njima 
da također slijede dogovor. Izjava je službeno 
uručena Nj.E. Mogensu Lykketoftu, predsjedniku 
Generalne skupštine UN-a 2016. godine. (Kistler 
& Kistler, 2016).

N o s t r a  A e t a t e

Nostra Aetate (latinski: U naše vrijeme) 
predstavlja jedan od najznačajnijih i 
najvrijednijih dokumenata koje je proglasila 
Katolička crkva, kada je u pitanju međureligijski 
i međuvjerski dijalog. Proglasio ga je 28. 
oktobra 1965. godine papa Pavao VI, nakon II 
vatikanskog sabora. Sam ovaj događaj je iz 
mnogo razloga opisivan kao početak otvaranja 
Crkve prema modernom društvu, ili, kako ga 

je sam papa Pavao VI nazvao, potreba za 
aggiornamento (tal. ažuriranje). Nostra 
Aetate se sastoji od 5 dijelova, od kojih 
svaka obrađuje različite teme, uključujući 
pristup Katoličke crkve i odnose sa 
Jevrejima i muslimanima. Njen tekst poziva 
na okončanje svake vrste diskriminacije, 
ohrabrujući ljude da se prema svima 
ponašaju kao prema sestrama i braći, te 
podstičući međusobno razumijevanje i 
uvažavanje (Vatican, n.d./Anti-Defamation 
League, 2017).

P o v e l j a  z a 
s a o s j e ć a n j e 

Povelja za saosjećanje predstavljena je 
2009. godine kao dokument koji poziva ljude 
da prigrle saosećanje kako bi transformisali 
svijet u ljepše i saosećajnije mjesto. 
Ona seže do autorice Karen Armstrong i 
njene vizije stvaranja Povelje saosećanja 

(Mission+Vision: Who We Are: Charter for 
Compassion, n.d.). Organizacija Charter 
for Compassion ima misiju da promoviše 
projekat i viziju i podrži angažman širom 
svijeta. Zlatno pravilo je osnovni princip 
organizacije (GoldenRuleism: Who We Are: 
Charter for Compassion, n.d.). 

S u s r e t  s u l t a n a  A l -
M a l i k a  a l - K a m i l a 
i  s v e t o g  F r a n j e 
A s i š k o g

Franjo Asiški susreo se sa sultanom 
Malikom al-Kamilom u Egiptu 1219. godine, 
na sastanku koji izaziva kontroverze u 
svom tumačenju. Dok ga neki smatraju 
modelom mirnog međureligijskog dijaloga, 
srednjovjekovni naučnici tvrde da je takva 
ideja bila nevjerovatna u 13. vijeku. Ipak, 
ova izvanredna razmjena nudi dubok uvid 
u različite teme, kao što je promicanje 

transkulturalizma u duhu Convivencie, 
zalaganje za međusobno poštovanje i 
njegovanje humanitarnosti. Zanimljivo je to da 
se ovaj susret dogodio usred križarskih ratova, 
vremena intenzivnog neprijateljstva između 
muslimanskih i kršćanskih zajednica. Uprkos 
pozivu pape Honorija III da krstaši iskorijene 
“zle” muslimane, Franjo je dobrovoljno stupio 
u vezu s muslimanskom zajednicom, na kraju 
se sastao sa sultanom al- Kāmilom. Fareed 
Munir opisuje sultana kao miroljubivog i 
časnog, te opisuje kako je sultan pokazao 
velikodušnost i hrabrost uporedivu sa Franjom. 
Zanimljivo je njegovo gostoprimstvo prema 
Franji, ugostivši ga i pažljivo ga slušajući skoro 
tri sedmice. Ovo iskustvo je duboko uticalo 
na obojicu, vjerovatno utičući i na druge 
prisutne (Munir, 2000). Bernard Lonergan takve 
susrete karakterizira kao oblik “konverzije”, 
gdje pojedinci nadilaze svoje horizonte 
razumijevanja, što često dovodi do društvenih 
sukoba (Lonergan, 1999.). Međutim, potencijal 

za kretanje s jednog horizonta na drugi 
je ključan, olakšavajući razvoj zajedničke 
svijesti i nove perspektive (Chak, 2019). 

S v j e t s k i  p a r l a m e n t 
r e l i g i j a  1 8 9 3 . 

Svjetski parlament religija 1893. godine 
označava prvi formalni skup predstavnika 
istočnih i zapadnih duhovnih tradicija. Danas 
je parlament održan 1893. godine priznat 
kao rodno mjesto svjetskog međuvjerskog 
pokreta. Parlament je okupio oko četiri 
stotine muškaraca i žena koji predstavljaju 
četrdeset i jednu denominaciju i vjersku 
tradiciju. U septembru 1893. godine trajao 
je sedamnaest dana. Od svih kongresa, 
Parlament religija je bio daleko najpopularniji 
u javnosti i štampi. Svakom dnevnom 
zasjedanju prisustvovalo je četiri hiljade 
ili više ljudi (1893 Chicago - Parliament of 
the World’s Religions, n.d.). Organizatori su 

ovu veliku međureligijsku konklavu nazvali 
“zvijezdom vodiljom 20. stoljeća”. Kako je 
Parlament počeo tog septembra, replika 
Zvona slobode zazvonila je deset puta, po 
jednom za svaku od glavnih zastupljenih 
religijskih tradicija (Pluralism Project, n.d.). 
Mnogi drugi teološki stavovi o odnosu 
religija reflektirali su se na Parlamentu, ali je 
postojalo slaganje da je okupljanje religija 
oko Zlatnog pravila ključno za novo doba 
mira i prosperiteta (Braybrook, 2016).

U s t a v  M e d i n e

Poslanik Muhamed je uspostavio Medinski 
ustav 622. godine n.e. (Medinsku povelju) u 
gradu Medini (tada poznatom kao Yathrib) 
u Saudijskoj Arabiji. Cilj ovog ustava bio 
je stvaranje društvenog ugovora i okvira 
upravljanja koji bi mogao regulirati odnose 
između različitih plemena i vjerskih grupa 
u Medini. To je također pružilo osnovu za 

miran suživot i rješavanje sukoba. Ovaj ustav je 
služio nekoliko svrha, uključujući ujedinjavanje 
različitih plemena i zajednica Medine pod 
jednom vlašću, sa poslanikom Muhamedom 
kao vođom i posrednikom. Uspostavio je zakone 
i propise za regulisanje interakcije između 
muslimana, Jevreja i drugih stanovnika Medine, 
pružajući pravni okvir za rješavanje sporova 
i osiguranje pravde. Pružao je zaštitu svim 
stanovnicima Medine, bez obzira na njihovu 
vjersku ili plemensku pripadnost, od vanjskih 
prijetnji i unutrašnjih sukoba. Medinski ustav 
garantovao je vjersku slobodu i autonomiju 
jevrejskim plemenima Medine, dozvoljavajući 
im da prakticiraju svoju vjeru bez uplitanja. 
On predstavlja primjer principa tolerancije, 
pluralizma i saradnje, koji su još uvijek relevantni 
u savremenim raspravama o upravljanju i 
vjerskoj koegzistenciji (Constitution of Medina 
622 CE - Woven Teaching, 2024).

Z a j e d n i č k a  r i j e č 
i z m e đ u  n a s  i  v a s 
( e n g .  A  C o m m o n 
W o r d  B e t w e e n  U s  a n d 
Y o u )
Zajednička riječ između nas i vas naslov je 
pisma koje je 138 muslimanskih učenjaka 
i vođa poslalo kršćanskim vođama 2007. 
godine. Pismo se bavi temom mira, ljubavi i 
suosjećanja kao središnjom u obje tradicije. 
Bio je to poziv za jačanje dijaloga i odnosa 
između dvije religije (Introduction to a 
Common Word Between Us and You, n.d.). 
Inicijativa je bila uspješna u inspiriranju 
i stvaranju povećane saradnje između 
muslimanskih i kršćanskih vođa i zajednica 
(Ford, 2011).

A h m e d  A l - T a y y e b 
( V e l i k i  I m a m  A l -
A z h a r a )

Njegova eminencija šeik dr. Ahmad 
Muhammad Al-Tayyeb je veliki imam 
Univerziteta Al-Azhar. Dr. Ahmed Al-Tayyeb je 
rođen u selu al-Qurna u Luksoru 6. januara 1946. 
godine. Odrastao je u svom selu i školovao se 
u Al-Azharu. Naučio je napamet Časni Kur’an 
i čitao naučne tekstove slijedeći istinsku 
Al-Azharovu metodu. Kasnije se pridružio 
Teološkom fakultetu u Kairu gdje je studirao 
doktrinu i filozofiju i diplomirao s odlikom 1969. 
godine.  Šeik Ahmad Muhammad Al-Tayyeb je 
imenovan za velikog imama Al-Azhara u martu 
2010. godine, nakon što je preminuo njegov 
prethodnik, dr. Muhammad Sayyid Tantawi. 
Al-Tayyeb je ranije bio predsjednik Al-Azhara 
sedam godina, a prije toga je dvije godine bio 
najmoćniji imam u Egiptu kao njegov veliki 
muftija. Njegov naučni utjecaj kao vodećeg 

intelektualca sunitskog islama proteže 

se širom svijeta. Bio je dekan Fakulteta 

islamskih nauka u Asuanu i Teološkog 

fakulteta Međunarodnog islamskog 

univerziteta u Pakistanu. Predavao je i na 

univerzitetima u Saudijskoj Arabiji, Kataru 

i Ujedinjenim Arapskim Emiratima. Al-

Tayyeb je bio aktivan u pokušaju suzbijanja 

utjecaja DAIŠ-a (ISIS), organizirajući mnoge 

inicijative i konferencije. On je jedan od 

potpisnika Deklaracije o ljudskom bratstvu, 

uz papu Franju (Ahmad Muhammad Al-

Tayyeb, 2024).

A l - M a l i k  a l - K a m i l 
( S u l t a n )

Al-Malik al-Kamil, rođen u augustu 1180. 

godine, potječe iz prestižne loze duboko 

isprepletene s historijom Bliskog istoka. 

Njegov ujak, Saladin, izašao je kao pobjednik 

u vođenju muslimanske vojske u osvajanju 

Latinskog kraljevstva, uključujući i cijenjeni 

grad Jerusalem, tokom Trećeg križarskog 

rata. Al-Kamilov otac, istaknuti general 

unutar dinastije Ajubida, dodijelio mu je vlast 

nad Egiptom kada je imao samo dvadeset 

godina. Poznat po svojoj toleranciji, al-Kamil 

je zadobio divljenje kršćana u Egiptu zbog 

svog inkluzivnog stava. Uprkos tome što je 

bio ortodoksni sunitski musliman, al-Kamil 

je pokazivao vjersku toleranciju, kvalitet 

koji njegovi Egipćani nisu uvijek dobro 

prihvatali. Posebno je značajna činjenica 

da je dozvolio izgradnju crkve na mjestu 

gdje je nekada bila džamija, pokazujući 

svoju radoznalost prema kršćanstvu. Kao 

vladar, al-Kamil je davao prioritet napretku 

u infrastrukturi i obrazovanju, provodeći 

projekte kao što su izgradnja brana, 

poboljšanje navodnjavanja i osnivanje 

dodatnih islamskih škola. Osim toga, 

poticao je diplomatske veze sa obalnim 

gradovima u Egiptu i Italiji kroz sporazume 



73 Važne (historijske) ličnosti

ABC međureligijskog dijaloga

A CB
m e đ u r e l i g i j s k o g  d i j a l o g a

koji su imali za cilj jačanje trgovine. Al-Kamilovo 
upravljanje odražavalo je progresivan i 
otvoren pristup, što ga je izdvajalo od mnogih 
njegovih prethodnika u muslimanskom svijetu 
(Moses, 2009).

A s h o k a  ( C a r )

Car Ashoka, proslavljeni vladar iz 3. vijeka 
prije nove ere koji se često smatra primjerom 
budističkog kraljevstva. Na početku svoje 
vladavine vodio je osvajački rat, ali ga je 
kasnije savladalo kajanje zbog razaranja i 
smrti koje je ovaj rat nanio. Kao što je u jednom 
od njegovih samozavjeta stajalo: “Osjećao je 
duboku tugu i žaljenje, jer osvajanje naroda 
koji je ranije bio neporažen uključuje pokolj, 
smrt i raseljavanje (Walton & Hayward, 2014: 
27). Nakon što je svjedočio patnjama koje su se 
dogodile tokom njegove invazije na kraljevstvo 
Kalinga, Ashoka se okrenuo budizmu i 
nenasilju. Izjavio je da će u budućnosti 

pobjeđivati samo moralom ili dhammom 
- što je prakritska riječ, često zamijenjena 
poznatijom sanskritskom riječju dharma 
- riječju koja znači ispravno ponašanje, 
dužnost, religiju, zakon, društvenu pravdu 
i odgovornost (Boesche, 2003: 13). Car 
Ashoka je nakon Kalinga rata (261. pne.) 
proglasio univerzalni mir i poštovanje 
prava drugih sljedećim riječima: „Njegovo 
Sveto Veličanstvo Ashoka želi da sva živa 
bića imaju sigurnost postojanja nad kojom 
ljudi treba da imaju samokontrolu, a ne 
da silom uzimaju ono što drugi posjeduju. 
Svi bi trebali uživati u duševnom miru 
suživotom, a ne međusobnim komešanjem 
i optuživanjem” (Vyas & Murarka, 2020: 55). 
Ashoka je imao međuvjersku agendu koju 
je vodio jednako ozbiljno kao i budizam. 
Pozvao je na međusobno poštovanje 
svih nas, bez obzira na vjeru. Podsticao 
je nebudističke edukatore i tražio od svih 
škola da podučavaju i cijene sve religije. 

Hindusi, džaini i pagani bili su u potpunosti 
dobrodošli u ovo carstvo kao i budisti. On 
je primijetio da nanošenje štete tuđoj vjeri 
šteti vlastitoj (Singhal & Chaffee, 2016).

D a l a j  L a m a  ( 1 4 . )

Sadašnji Dalaj Lama (1935.- ), po imenu 
Tenzin Gyatso, je 14. po redu. Priznat je 
kao reinkarnacija 13. Dalaj Lame 1937. 
godine. Dalaj Lama je najviši duhovni vođa 
i poglavar tibetanskog budizma. Zbog 
invazije na Kinu 1950. godine Dalaj Lama je 
preuzeo ulogu političkog poglavara Tibeta. 
Osnovao je nezavisnu tibetansku vladu u 
egzilu 1959. nakon što je bio prisiljen napustiti 
Tibet (Lama, 2020). Od tada se Dalaj Lama 
bori za oslobođenje Tibeta kroz nenasilje i 
diplomatiju. Dobio je Nobelovu nagradu 
za mir 1989. godine za svoj trud i čvrsto 
uvjerenje u nenasilje i mir. Poznat je kao 
glasnogovornik za nenasilje, saosećanje i 

za svoja duhovna učenja (Hallward & Norman, 

2015: 65). On vjeruje u vjersku harmoniju i 

dijalog i potencijal koji ima za toleranciju, 

mir i saosjećanje u svijetu (Cohn-Sherbok 

& Lewis, 2019: 11). Od 1970-ih bio je aktivan u 

međureligijskom dijalogu i bio je uključen u niz 

međureligijskih događaja i susreo se s nekoliko 

vjerskih vođa visokog nivoa.

D u n c a n  B l a c k 
M a c d o n a l d

Rođen u Škotskoj i školovan na Univerzitetu u 

Glasgowu, Macdonald je studirao semitske 

jezike u Berlinu prije nego što je 1892. preuzeo 

poziciju profesora semitskih jezika u Teološkom 

sjemeništu Hartford. U početku zadužen za 

podučavanje hebrejskog jezika i svetih spisa, 

kasnije je proširio svoju nastavu da uključi 

arapske i islamske studije. Tokom posjeta 

Kairu 1907. i 1908. godine, bio je uznemiren 

zbog nedostatka razumijevanja misionara o 

muslimanskom životu i kulturi. Zbog toga 

se zalagao da Fondacija Hartford Seminary 

riješi ovaj nedostatak, što je dovelo do 

osnivanja Kennedy School of Missions 

1911. godine nakon Edinburške svjetske 

misionarske konferencije 1910. godine. 

Macdonald je preuzeo vođstvo islamskog 

odjela i odigrao ključnu ulogu u oblikovanju 

školskog kurikuluma, uključujući njegov 

jedinstveni doktorski program zasnovan na 

terenskom radu. Sarađivao je s misionarima 

u odsustvu kako bi provodio tekstualne 

analize islamskih religijskih tekstova i pružao 

savjete onima na terenu putem prepiski, 

naglašavajući važnost razumijevanja 

muslimanskog života i kulture u njihovom 

kontekstu. Macdonaldova vlastita naučna 

istraživanja fokusirala su se na islamsku 

religiju i “Hiljadu i jednu noć”, koje je 

smatrao bogatim izvorom tradicionalne 

muslimanske kulture. Njegovi doktorski 

studenti proizvodili su značajna naučna 

djela, posebno anotirane prijevode arapskih 

islamskih religijskih tekstova. Macdonald 

je nastojao potaknuti misionare da cijene 

islam, istovremeno potičući razumijevanje 

elemenata muslimanske vjere i prakse koji 

bi mogli rezonirati s biblijskim učenjima. 

Iako je priznavao doktrinalne razlike, 

zalagao se za duhovno drugarstvo između 

kršćana i muslimana u njihovoj zajedničkoj 

opoziciji prema moralnom padu sekularnog 

materijalizma. Nakon što se povukao 

1932. godine, posvetio je preostale godine 

pisanju o hebrejskoj religiji (Kerr, 1998).

F r a n j o  ( P a p a )

Papa Franjo je vjerski vođa koji je rođen u 

Buenos Airesu u Argentini 17. decembra 

1936. godine. Postao je prvi papa sa 

zapadne hemisfere, prvi iz Južne Amerike, 

a i  prvi iz jezuitskog reda 2013. godine. 

Tokom svog mandata, sproveo je razne 

reforme u Rimokatoličkoj crkvi i stekao je 

reputaciju skromnog čovjeka. Jedno od 

njegovih zapaženih dostignuća je papska 

enciklika Laudato (“Praise Be to You”, 2015), 

koja se bavila klimatskom krizom i zagovarala 

ekološko upravljanje. Pored toga, uložio 

je napore da promoviše jedinstvo među 

katolicima, nekatolicima i nekršćanima, te 

se izvinio žrtvama seksualnog zlostavljanja 

svećenstva. Jorge Bergoglio, čovjek koji će 

kasnije postati papa Franjo, bio je nadbiskup 

Buenos Airesa od 1998. do 2013. godine. 

On je svoj život posvetio crkvi, stupio je u 

jezuitski novicijat 1958. i zaređen za svećenika 

1969. godine. Papa Franjo je uvijek je bio 

prepoznat po svojoj poniznosti, jednostavnosti 

i posvećenosti socijalnoj pravdi. Nakon što 

je postao papa, Franjo je postao poznat po 

svom saosjećanju, milosrđu i inkluzivnosti, 

čime je stekao reputaciju reformatora u 

Katoličkoj crkvi. Štaviše, papa Franjo je 

cijenjen zbog svojih napora da promoviše 

jedinstvo među ljudima svih religija kroz 

međureligijski dijalog. Učestvovao je u 

razgovorima sa vođama različitih vjera, 

radeći na pronalaženju zajedničkog jezika 

o pitanjima od zajedničkog interesa. To mu 

je donijelo nadimak “papa iz naroda”. Uz 

sve to, jedan je od potpisnika Deklaracije 

o ljudskom bratstvu, uz šeika Ahmeda Al-

Tayyeba (Stefon, 2024).

F r a n j o  A s i š k i  ( S v e t i )

Sveti Franjo Asiški (1181/82. - 1226.) bio je 

poznat kao osnivač franjevačkih redova, 

uključujući Red male braće, ženski Red 

svete Klare (siromašne Klarise) i Treći red za 

laike. Njegovo zagovaranje evanđeoskog 

siromaštva početkom 13. stoljeća privuklo je 

veliki broj sljedbenika zbog njegovog žarkog 

evanđelizma, posvećenosti siromaštvu, 

činjenja dobrih djela i snažne lične karizme. 

Franjina duboka odanost čovječnosti Isusa 

i njegova težnja da slijedi Isusov primjer 

odražavala je i jačala značajne trendove u 

srednjovjekovnoj duhovnosti. Poštovan kao 

Poverello (“siromašni mali čovjek”), zauzima 

istaknuto mjesto u povijesti Rimokatoličke 

crkve, zajedno sa svetom Katarinom 

Sijenskom, kao jedan od svetaca zaštitnika 

Italije. Dodatno, papa Ivan Pavao II proglasio 

ga je 1979. godine zaštitnikom ekologije 

(Brady & Cunningham, 2024). Pored svoje 

utemeljiteljske uloge u religijskim redovima, 

Franjo je bio plodonosan pisac, ostavljajući 

iza sebe zbirku pjesama, pisama, molitvi 

i zapisa o svojim duhovnim susretima. 

Autor je dokumenata poput Franjevačkog 

pravila kako bi pružio smjernice svojim 

sljedbenicima. Biografije koje su napisali 

njegovi neposredni učenici osigurale su 

da je njegova životna priča proučavana 

i poštovana u svakoj narednoj generaciji. 

Među brojnim pričama o ovom cijenjenom 

franjevcu, posebno se ističe ona o njegovom 

hodočašću radi susreta sa sultanom Malikom 

al-Kamilom u Egiptu. Ova priča je opširno 

opisana u hagiografiji, s četiri različite verzije 

tog događaja. Neke od tih verzija sugeriraju 

da je Franjo aktivno tražio mučeništvo dok je 

nastojao uvjeriti muslimanskog vladara da 

prihvati kršćanstvo (Marabello, 2009).

I v a n  P a v a o  I I  ( P a p a )

Karol Józef Wojtyła u mladosti je pohađao 

Jagelonski univerzitet u Krakovu 1938. godine 

gdje je studirao poljski jezik, književnost, 

pozorište i poeziju. Nastupao je i u lokalnim 

pozorišnim predstavama, suosnivač 

Rapsodijskog teatra u Krakovu. U to vrijeme 

je upoznao svog duhovnog mentora Jana 

Tyranowskog i upoznao se sa karmelskim 

misticizmom svetog Ivana od Križa. Ovaj 

susret je duboko promijenio tok njegovog 

života, dovodeći ga do svećenstva. Pridružio 

se tajnoj bogosloviji koju je vodio kardinal 

Sapieha i zaređen je na praznik Svih svetih 

1946. godine. Poslije zaređenja, otputovao 

je u Rim da nastavi doktorske studije. 

Karol Józef Wojtyła (ili biskup Wojtyła), 

poznatiji kao Ivan Pavao II – izabran je 

za papu 1978. godine i bio je poglavar 

Katoličke crkve do smrti, 2005. godine. 

Bio je poznat kao strastveni promotor 

ekumenskih i međuvjerskih inicijativa. Bio 

je i idejni začetnik Svjetskog dana molitve 

za mir, ustanovljenog u Asizu 1986. godine. 

Uspješno je podsticao dijalog sa Jevrejima, 

muslimanima i Istočnom pravoslavnom 

crkvom (u duhu ekumenizma), kao i sa 

predstavnicima drugih religija (John Paul 

II National Shrine, n.d./ Franciscan Media, 

n.d.).

J o h n  H e n r y  B a r r o w s 
( V e l e č a s n i ,  D r . )

Velečasni dr. John Henry Barrows bio je 
američki svećenik Prve prezbiterijanske 
crkve i predsjedavajući Generalnog odbora 
Kongresa religija 1893. godine. Barrows je 
najpoznatiji po tome što je organizirao i 
vodio Svjetski parlament religija u Čikagu 
okupljajući renomirane osobe različitih 
vjerskih zajednica iz cijelog svijeta kako bi 
povećao interes za proučavanje religija, 
razjasnio zablude o različitim religijskim 
tradicijama i o prevlasti jedne religije nad 
drugom. On je zaslužan za uvođenje novog 
koncepta “tolerancije” i “razumijevanja” 
između svih nacija i religija kroz Parlament 
religija za Amerikance (Parliament of 
the World’s Religions, n.d.). Dr. Barrows 
ne ustručava se da razotkrije ni mračnu 
prošlost ni ružnu sadašnjost mnogo toga 
što se nazivalo i još se naziva kršćanstvom, 

niti je spor i hladan u govoru o istini koja se 
manifestira kroz učenja drugih i  o dobrom 
učinjenom unutar nekršćanske vjere (Griffis, 
1898). Kada je prvobitni Parlament završio, 
Velečasni Barrows je rekao: „Religija je, poput 
bijele svjetlosti neba, razbijena u raznobojne 
fragmente kroz ljudske prizme. Jedan od ciljeva 
Parlamenta religija bio je da ovaj raznobojni 
sjaj ponovo promijeni u bijelo svjetlo nebeske 
istine” (Pluralism Project, n.d.). 

M a r t i n  L u t h e r  K i n g  J r .

Martin Luther King Jr. (1929. - 1968.) bio je 
baptistički pastor u Sjedinjenim Državama 
i jedan od najistaknutijih vođa pokreta za 
građanska prava. Pokret za građanska 
prava bio je društveni pokret u Sjedinjenim 
Državama 1950-ih i 1960-ih s ciljem 
poboljšanja građanskih prava afroameričkog 
stanovništva ukidanjem legalizirane rasne 
diskriminacije i segregacije. King je 1964. 

godine dobio Nobelovu nagradu za mir za 
svoj značajan rad protiv rasne nejednakosti. 
Fokus Kingovog angažmana bilo je njegovo 
uvjerenje da se on, kao kršćanin, prije 
svega mora fokusirati na žrtve nepravde 
(Wogaman, 2011: 286). King je vidio 
potencijal u vjerskom pluralizmu i učenjima 
drugih vjera. Pod uticajem Gandijevih ideja 
i metoda, King je promovisao nenasilje kao 
instrument za političke promene i pomirenje 
(Hallward & Norman, 2015: 32). King je 
1960-tih razvio prijateljstvo sa budističkim 
redovnikom Thich Nhat Hanhom s kojim je 
dijelio vjerovanje u nenasilje, mir i potencijal 
međureligijske saradnje (Hallward & 
Norman, 2015: 65). King se kasnije javno 
suprotstavio ratu u Vijetnamu.

R a m o n  L l u l l

Ramon Llull (1232–1316), bio je katalonski 
pisac, filozof, teolog i mistik, uglavnom 

poznat po svom značajnom djelu Ars 
Magna - kombinovani logički sistem za 
otkrivanje istine, zamišljen kao instrument 
koji se koristi u međuvjerskom dijalogu za 
preobraćenje nevjernika. Među njegovim 
brojnim spisima (napisanim ne samo 
na katalonskom, već i na latinskom i 
arapskom), svakako je vrijedno spomenuti 
De vita coaetanea , gdje je razmišljao 
o načinu na koji bi mogao služiti Bogu 
i osmislio akcioni plan koji je zacrtao tri 
glavna cilja: obraćenje nevjernika Kristu, 
pisanje knjiga protiv zabluda nevjernika i 
finansiranje manastira u kojima mogu se 
učiti različiti jezici neophodni za ovu misiju 
(Priani, 2017).

S w a m i  V i v e k a n a n d a

Swami Vivekananda je rođen sa laičkim 
imenom Narendranath Datta, ili Dutt, u 
bengalskoj porodici. Prateći u početku 



83 Važne (historijske) ličnosti

ABC međureligijskog dijaloga

A CB
m e đ u r e l i g i j s k o g  d i j a l o g a

stope svog oca, Narendranath je upisao koledž 
u Kalkuti 1878. godine, a diplomirao 1884. 
Međutim, dok je bio na koledžu, povremeno 
se povlačio da bi se „uronio u zapadnjačku 
filozofiju i nauku i u indijsku muziku” (McRae, 
1991: 15). Indijski duhovni svjetionik koji je 
odigrao važnu ulogu u predstavljanju filozofije 
Vedante na Zapadu. Najpoznatiji je po svom 
govoru na Svjetskom parlamentu religija u 
Čikagu 1893. koji je započeo uvodnom rečju: 
„Moja braćo i sestre Amerike.” Bio je snažan 
zagovornik univerzalnog bratstva i vjerske 
harmonije, kao i moderni preporoditelj 
vedantske filozofije. Formirao je dva svjetska 
duhovna pokreta poznata kao “Ramakrishna 
Math” i “Ramakrishna Mission” (Swami 
Vivekananda, India’s harbinger of interfaith 
awareness, 2021). Smatran prorokom 
modernog hinduizma 1880-tih, Vivekananda je 
bio na vlastitoj misiji da pročisti i modernizuje 
vjeru svojih sunarodnika. Vivekananda je 
predstavio svoj liberalni, humani, mistični, 

ali naučni hinduizam kao put ka miru, 
napretku i samoposjedovanju. Ključ za 
njegovu religioznu viziju bila je neka vrsta 
misionarske tolerancije; Vivekanandin 
hinduizam bio je toliko univerzalan, toliko 
je prihvaćao suprotne vjere, da je zaslužio 
jedinstveno poštovanje (Kittelstrom, 2009).

T h i c h  N h a t  H a n h

Thich Nhat Hanh (1926. - 2022.) bio je Thien 
budistički monah iz Vijetnama. Poznat je po 
svojoj ulozi mirovnog aktiviste i promotora 
nenasilja, suosjećanja i pomirenja u 
Vijetnamu i na globalnom nivou. Štaviše, 
Nhat Hanh je poznat po svom ranom 
angažmanu u međureligijskom dijalogu. 
Razvio je prijateljstvo sa katoličkim 
redovnikom Tomasom Mertonom i 
pastorom Martinom Luterom Kingom Jr. 
na osnovu čvrstog i ujedinjenog vjerovanja 
u nenasilje i međureligijsku saradnju za 

mir. King je nominovao Nhat Hanha za 
Nobelovu nagradu za mir 1967. godine 
(Dekar, 2022). Nhat Hanh je kasnije imao 
audijenciju kod pape Pavla VI gdje su 
zajedno nastojali ojačati saradnju u 
zajedničkoj misiji za postizanje mira u svijetu 
(Fox, 2022). Nhat Hanh je skovao termin 
„angažovani budizam“ 1950-ih, nakon 
rata u Vijetnamu. Angažirani budizam 
podučava implementaciju budističkog 
mišljenja i prakse u društveni angažman. 
Njegova učenja su bila od velike važnosti 
za budističke prakse na Zapadu i tokom 
svog života osnovao je brojne manastire 
u zemljama poput Francuske, Sjedinjenih 
Država i Australije. Nadalje, prepoznat je kao 
ključna figura u uvođenju prakse svjesnosti 
na Zapad (Dekar, 2022).

T h o m a s  M e r t o n

Thomas Merton (1915. - 1968.) bio je značajan 
američki redovnik trapist, pisac, teolog, mistik 
i društveni aktivista. Rođen je 31. januara 1915. 
u Pradesu u Francuskoj, a njegov rani život 
obilježila je potraga za smislom i svrhom. 
Odrastajući u Francuskoj i Sjedinjenim 
Državama, iskusio je osjećaj nemira i duhovne 
čežnje koji će oblikovati njegov kasniji život. 
Nakon što se u mladosti suočio s akademskim 
borbama i osjećajem nepovezanosti, Merton 
je na kraju pronašao utjehu u katoličanstvu. 
U opatiju Getsemani, trapisistički samostan 
u Kentakiju, stigao je 1941. godine, a za 
svećenika je zaređen 1949. godine (Albin, 
1998). Mertonovo duhovno putovanje 
kulminiralo je objavljivanjem njegove bestseler 
autobiografije, “The Seven Story Mountain” 
1948. godine. Ova knjiga detaljno opisuje 
njegov prelazak na katoličanstvo i njegovu 
odluku da postane monah. Zaokupila je maštu 
čitatelja širom svijeta i uspostavila Mertona 

kao vodeći glas u duhovnom pejzažu 20. 
stoljeća. Pored svog doprinosa kršćanskoj 
kontemplativnoj tradiciji, Merton je također 
bio strastveni zagovornik socijalne pravde i 
mira. Govorio je protiv rasizma, siromaštva 
i rata, uključio se u dijalog sa vođama 
različitih vjerskih tradicija, promovišući 
međureligijsko razumijevanje i saradnju 
(Merton, 2024).

W i l l i a m  E .  S w i n g 
( B i s k u p )

William E. Swing (rođen 1936.), bivši je biskup 
Kalifornije, inspirativni govornik i autor. 
Najviše je poznat kao osnivač i predsjednik 
emeritus URI (United Religions Initiative). 
Ova velika inicijativa, koja je nastala kao 
rezultat međuvjerske službe u junu 1995. 
godine, čiji je domaćin upravo Swing. U 
međuvremenu, Bishop Swing je promovirao 
svrhu URI (promicanje trajne, svakodnevne 
međuvjerske saradnje, okončanje vjerski 
motiviranog nasilja i stvaranje kulture mira, 

pravde i iscjeljenja za Zemlju i sva živa bića). 
Danas URI, zahvaljujući vrijednom radu 
okupljanja stotina i hiljada ljudi u globalnoj 
međureligijskoj porodici, ima preko 1160 
krugova za saradnju u više od 113 zemalja 
(United Religions Initiative, n.d./ Interfaith 
Observer, n.d.).

W i l l i a m  V e n d l e y 

William Vendley je generalni sekretar 
emeritus organizacije Religions for Peace 
International. Na čelo ovog globalnog 
pokreta došao je davne 1994. godine. 
Njegova stručnost leži u unapređenju 
multireligijske saradnje, kako bi pomogao 
u rješavanju sukoba i unaprijedio 
razvoj. Također, pomogao je osnivanje 
multireligijskih vijeća širom svijeta 
(Međureligijsko vijeće Bosne i Hercegovine i 
Sijera Leonea). Vendley je također savjetnik 
brojnih vlada o pitanjima vezanim za religiju 
i mir (Religions for Peace, n.d.).

